PREFEKTI I BERATIT: “FIRMAT NDERTUESE TE RREGULLOJNE RRUGET QE KANE PRISHUR”
Prefekti i Beratit, Roland Bejko, ka kerkuar rikthimin e rrugeve ne gjendjen e meparshme nga firmat ndertuese qe kane ndikuar ne prishjen e tyre gjate punimeve. Prefekti Bejko u shpreh per gazeten tone se konkretisht u eshte kerkuar dy firmave ndertuese Siemes e Dacal, te cilat jane marre me punimet per shtrirjen e kabllove te tensionit te larte te rrjetit nentokesor te qytetit qe brenda muajit mars te nderhyjne ne rikonstruksionin e kalldremeve tek lagjet muzeale dhe lagjet e tjera te qytetit te Beratit me qellim qe ato te kthehen ashtu sic ishin perpara se keto firma te punonin per shtrirjen e rrjetit elektrik. Sipas Bejkos, nese keto firma nuk do t’i rikthejne ne gjendjen e meparshme keto rruge, brenda kohes se caktuar nga prefektura, atehere do te ndeshkohen brenda hapesirave ligjore qe parashikon ligji. 

D.Xh
ZONA MUZEALE NE RREZIK, DO TE PRISHEN 150 NDERTIME PA LEJE

Lagjja muzeale e Kalase ne qytetin e Beratit eshte jo vetem nje nga me te vjetrat, por edhe nje arkiv vlerash muzeale, pa te cilat vete qyteti mbi 2400-vjeçar nuk do te ishte ne vemendje te organizmave nderkombetare. Nese kerkon te mesosh se çfare ka ndodhur ne keto vite me lagjen me te vjeter te Beratit, mjafton te vezhgosh qofte edhe nje dite te vetme ndertimet pa leje qe ngjasojne me kerpudha te stamposura nga njerez qe nuk njohin asnje nga ligjet e trashegimise kulturore, por qe spekullojne me to sikur te ishin lagje te betonta. Nuk behet fjale per shemtimin qe i eshte bere kompozimit arkitektonik te lagjes Kala, se sa per shkaterrimin e vlerave qe mbart ky i ashtuquajtur park muzeal. Sipas statistikave te marra nga policia e ndertimit, rezulton se jane rreth 150 ndertime te paligjshme qe kane bllokuar komplet bllokun muzeal dhe qe rrezikojne shkaterrimin e plote te vlerave te tij. Autore te kesaj masakre muzeale jane me dhjetëra banore qe kane zbritur nga zonat e thella te Skraparit, Permetit dhe rrethinat e Beratit. Nga 150 ndertimet pa leje, 70 rezultojne te ndertuara brenda vijes se zones muzeale, pra brenda mureve rrethues te Kalase shekullore. Burime nga policia ndertimore e qarkut Berat sqarojne se keto ndertime jane shtrire edhe ne lagjet e tjera muzeale, siç jane ato te Gorices dhe Mangalemit. Po nga te njejtat burime mesohet se jane gati hartat, ku evidentohen keto objekte dhe eshte bere plani me afate konkrete per prishjen e tyre. Vete kreu i policise ndertimore te qarkut te Beratit, zoti Qemal Çarçani, eshte shprehur per gazeten tone se perveç evidentimit te plote te ndertimeve pa leje, kemi vendosur qe te nderhyjme per prishjen e tyre ne lagjen muzeale te Kalase. Te njejten gje do te bejme edhe per ndertimet pa leje ne zonen naftembajtese te Kuçoves. Ai ka sqaruar se ne zonen naftembajtese, numri i ndertimeve pa leje arrin ne 1400 objekte, te cilat kane bllokuar disa kolektore dhe shume banesa jane permbytur nga ujerat qe nuk kane ku te qarkullojne. Konkretisht, gjate ketyre diteve me shi, rreth 10 banesa ne lagjen “Postabllok”, jane ne rrezik per shkak te bllokimit te kanaleve. Madje uji ka vershuar ne siperfaqet e tokave te mbjella, duke shkaktuar edhe deme te medha ekonomike per familjet ne fjale. Sipas drejtorit te policise ndertimore te Beratit,  jane marre masa parandaluese nepermjet nje plani bashkerendues me policine e rendit e prefekturen dhe rrugezgjidhja e vetme eshte prishja e ketyre objekteve, afati i te ciles eshte muaji mars.
  Pyetje përgjigje: Gripi 

i shpendëve 
Rastet më të shumta të gripit të shpendëve kanë qënë në Azi

  Këtu u përgjigjemi pyetjeve më të zakonshme mbi gripin e shpendëve. Çfarë është gripi i shpendëve?
      Ashtu si edhe njerëzit, shpendët mund të preken nga gripi. Ka 12 lloje të gripit të shpendëve.Viruset më ngjitës, që tek shpendët zakonisht janë vdekjeprurës, janë H5 dhe H7. Lloji që po shkakton më tepër shqetësim është virusi vdekjeprurës, H5N1, i cili mund të shkaktojë vdekjen tek njerëzit. Shpendët shtegëtarë, veçanërisht rosat e egra, janë bartësit e natyrshëm të viruseve, por vetë nuk kanë të ngjarë të preken nga virusi. Por reziku qëndron aty se rosat e egra mund t’ia kalojnë virusin shpendëve shtëpiake që janë më të ndjeshme ndaj virusit.  

       Si kalon virusi tek njerëzit? 

         Për virusin e shpendëve mendohej se prekte vetëm shpendët deri kur u zbuluan raste të njerëzve te infektuar me të, në Hong Kong në vitin 1997.Njerëzit infektohen me virusin kur janë në kontakt të ngushtë me kafshët e gjalla të infektuara me virusin.Shpendët e nxjerrin virusin gjatë jashtëqitjes, me glasën, e cila pasi thahet mund të kthehet në pluhur i cili mund të thithet nga organet e frymëmarrjes. Simptomat janë të ngjashme me ato të llojeve të tjera të gripit - ethe, lodhje, dhimbje fyti e kollë.Ekspertët tani janë të shqetësuar sepse shkencëtarët po studiojnë raste të të infektuarve me këtë virus në Vietnam ku kanë gjetur se virusi nuk prek vetëm mushkëritë por gjithë pjesët e tjera të trupit.Kjo do të thotë që shumë sëmundje, madje dhe vdekjet, që mund më parë mund të jenë menduar se janë shkaktuar nga diçka tjetër, mund të kenë qënë në fakt si rezulat i virusit të gripit të shpendëve.
         Është e mundur që gripi i shpendëve të ndalohet para se të futet në një vend të caktuar?
      Fakti se ai bartet nga shpendë shtegëtarë kjo e bën të pamundur ndalimin.Por kjo nuk do të thotë që ai do të kalojë tek shpendët shtëpiake. Ekspertët thonë se kontrollet efektive të shpendëve, siç është ndalimi i shpendëve shtegëtarë të futen ne kotecët e pulave, do ta ndalonte një gjë të tillë.
         Sa njerëz janë infektuar me virusin?
   Që nga 13 shkurti 2006, Organizata Botërore e Shëndetësisë(OBSH) ka konfirmuar 169 raste të virusit H5N1 tek njerëzit në Indonezi, Vietnam, Tailandë, Kamboxhia, Kinë, Turqi, dhe Irak që ka çuar në vdekjen e 91 vetëve.
          Sa shpejt po përhapet sëmundja?
           Viktima e parë e gripit të shpendëve ishte një fëmijë 3 vjeçar nga Hong Kongu, në maj të vitit 1997. Sëmundja u rishfaq në shkurt të vitit 2003 kur baba e bir u diagnostikuan me H5N1 përsëri në Hong Kong.Që nga ajo kohë gripi i shpendëve është përhapur drejt perëndimit përmes Azisë, Lindjes së Mesme, Europës dhe Afrikës.Në tetor të vitit 2005 Britania e Madhe pati rastin e part të virusit H5N1 tek një papagal në karantinë që ishte sjellë nga Amerika e Jugut.Pavarësisht nga therrjet masive, zonat e izoluara dhe masa të tjera për ndalimin e shpërndarjes së virusit H5N1, ai ka vazhduar udhëtimin e tij.
           A mund të kalojë virusi nga një njeri tek tjetri?
        Në shumicën e rasteve, njerëzit e kanë marrë virusin kur kanë qënë në kontakt të ngushtë më shpendët e infektuara. Mund të ketë patur kalime të virusit nga një person tek tjetri por jo të asaj shkalle për t’u kthyer në epidemi.Në vitin 2004 dy motra vdiqën në Vietnam. Ato mund të kenë qënë infektuar me virusin nga vëlali i tyre qe vdiq nga një sëmundje respiratore paindentifikuar.
       Cilat do të ishin pasojat e një epidemije masive të sëmundjes?
              Kur virusi fiton aftësinë për të kalur lehtë nga një person tek tjetrti atëhere pasojat do të ishin katastrofike.Në të gjithë botën ekspretët parashikojnë nga dy milion deri në 50 milion vdekje.
          A ka vaksinë?
        Ende nuk është përgatitur vaksina e saktë kundër virusit H5N1, por janë prodhuar prototipe që ofrojnë mbrojtje ndaj tij.Por ilaçe antivirale, si Tamiflu, të cilat gjenden në Britani të Madhe, mund të eliminojnë simptomat dhe ulin mundësitë e shpërndarjes së virusit.Shkencëtarët thonë se është e mira të sigurohen ilaçe të tjera të të njejtës familje si Relenza (zanamivir).
           Të vazhdoj të haj mish pule?
          Po. Ekspertët thonë se gripi i shpendëve nuk është virus që shfaqet nga ushqimi, prandaj mishi i gatuar i shpendëve mund të hahet.Të vetmit njerëz në rrezik janë ata që janë në kontakt të ngushtë me shpendët e gjalla, ata që punojnë në therrtore apo ata që përgatisin udhqime me shpendë. Por OBSH rekomandon që mishi i pulës të gatuhet në temperatura jo më pak se 70 gradë Celsius. Edhe vezët të gatuhen plotësisht.
Keshilli i qarkut Berat, i pakenaqur me buxhetin e 2006  
Buxheti i aprovuar nga qeveria per qarkun e Beratit eshte quajtur simbolik per keshilltaret e ketij qarku. Keta te fundit kane debatuar ashper ne mbledhjen e keshillit te qarkut, pasi jane njohur me fondin e caktuar nga qeveria. Sipas tyre, gjate akordimit te ketij fondi nuk jane marre parasysh hapesirat dhe nevojat qe ka ky qark me tri rrethe e pese bashki. Keshilltaret njezeri jane shprehur se ky eshte nje buxhet pothuajse simbolik per nje qark me 265 mije banore. Keshilltaret e ketij qarku qe aktualisht jane edhe kryetaret e komunave kanë kerkuar nga qeveria aktuale qe te japin buxhet te mjaftueshem per te mbuluar nevojat emergjente qe ka ky komunitet. Nga te dhenat paraprake mesohet se me kete buxhet, qarku i Beratit nuk perballon as 60 per qind te nevojave emergjente qe aktualisht kerkojne nje zgjidhje te shpejte. Sipas keshilltareve, shume shkolla kerkojne riparime, disa te tjera duhet te ndertohen serish, pasi jane te shkaterruara nga amortizimet e medha te kohes, shume rruge presin te riparohen, si dhe shume fshatra jane te izoluar nga mungesa e rrugeve qe jane bere te pakalueshme nga shkaterrimi i kohes dhe mungesa e fondeve. 


Kryetari i qarkut te Beratit, Pelivan Shatri, ne prani te keshilltareve te ketij keshilli ka bere prezent buxhetin per vitin 2006 per qarkun e Beratit ku eshte mesuar se 65 milione leke do shkojne per administraten dhe ndermarrjen e rrugeve rurale. Fondi preje 62 milione lekesh do te perdoret per arsimin dhe 20 milione per shendetesine. Sipas specialisteve te qarkut, ky fond nuk i perballon te gjitha kerkesat duke pasur parasysh se jane 10 shkolla ne kete qark qe presin te riparohen pa llogaritur disa te tjera qe duhen ndertuar nga themelet, si dhe shume ujesjelles qe duhen rikonstruktuar apo ndertuar te rinj. 
Dritan  Xhelo
Interviste me Z.Mensur  Hoxha, kryetar i PS se Bashkise Berat

Cili eshte mendimi juaj  per degen e PS-se së bashkise Berat ne harkun kohor qe flasim?
          Ne harkun kohor qe ne flasim kane perfunduar te gjitha procedurat per zgjedhjen e forumeve drejtuese te Partise Socialiste duke filluar nga komiteti drejtues, kryesia, dy sekretaret, nje sekretar  organizativ e nje sekretar i marrëdhenieve me publikun dhe komisioni i garancive statutore.

Gjithashtu u zgjodhen antarët e këshillit socialist te qarkut, kryefinancieri dhe komisioni i revizoreve.   

          Partia Socialiste ne bashkinë Berat funksionon normalisht  mbi bazen e organizatave socialiste te cilat janë organizuar sipas lagjeve te qytetit. Gjatë periudhës së zgjedhjes së kryetarit te PS-së nga organizatat socialiste pati gjallërim ne aktivitetin e tyre dhe angazhim për pjesëmarrjen  në votim, e cila u realizua mbi 70%.c

         Interesimi i antarësisë socialiste ishte shume i madh dhe ai u pasqyrua jo vetem ne proesin e perzgjedhjes se kandidaturave, por  edhe në vendimmarrje nëpërmjet votës së lirë. Nga do t’ia nisni veprimit politik tani si kryetar i degës se PS –së per Beratin?
    Si Kryetar i deges se PS per bashkine Berat veprimtarine politike do ta filloj: 

    Se pari, ne riorganizimin e organizatave socialiste  ne funksion te numrit te qendrave te votimit. Kjo do te arrihet nepermjet ndarjes se organizatave te medha dhe shtimit te numrit te organizatave te reja nepermjet antaresimit ne PS.

    Se dyti, do te behet organizimi i forumit te gruas socialiste  dhe FRESh-it mbi bazen e territorit te Bashkise.

    Se treti, do te shtojme informacionin, do terheqim mendimin e antaresise  lidhur me pozicionin dhe qendrimin qe do te mbaje PS si force opozitare  ndaj gabimeve e te metave te qeverisjes se PD, te cilat jane te shumta dhe aktuale. Keshtu mund te permenden largimet nga puna per motive politike, mosrealizimit te premtive per rritjen e pagave e te pensioneve, rritjen e barres fiskale ndaj biznesit te vogel duke e kaluar nje pjese te tij padrejtesisht ne biznes te madh ku siç dihet mungon evidentimi i xhiros se bisnesit si nga vet biznesi ashtu edhe nga dega e tatim- taksave,

    Se katerti, mbeshtesim  qendrimin e deputeteve socialiste ne parlament te cilet kerkojne garantimin e votes se lire e te fshehte si dhe ndryshimin e rregullores se parlamentit per kete qellim.

    Se pesti, do te jem  transparent me median e shkruar e ate elektronike per gjithe veprimtarine e PS Berat dhe per qendrimin politik qe do te mbajme si force opozitare.

    Se gjashti, do te bashkepunoj me te gjitha partite opozitare te majta  per mbajtjen e qendrimeve te perbashketa  per situaten aktuale dhe ate zgjedhore.

Cilet qene per mendimin tuaj faktoret qe çuan ne humbjen e PS ne qytetin e Beratit ne zgjedhjet parlamentare?
     Partite e majta fituan  shumicen e votave  elektorale,   ndersa PD fitoi mandatin e deputetit. Ne rrethin e Beratit  PS fitoi 3 deputete ne  kater zona  elektorale. Nuk jane çudi rezultate te tilla, pasi kane kaluar 15 vjet ne demokraci dhe po te shihen ne vazhdimesi shifrat e fitoreve  te dy forcave politike PS e PD jane ne renie si efekt i rritjes se shifrave te partive te vogla. Ky rezultat eshte rrjedhoje e konsolidimit te demokracise ne vendin tone duke krijuar me shume hapesira partive te tjera. Sot nepermjet zgjedhjeve elektorale asnje parti politike e vetme nuk mund te siguroje shumicen parlamentare dhe te drejtoje pushtetin.

Ne zgjedhjet e fundit per kreun e PS se deges ju aplikuat votimin nje anëtar nje vote. Si funksionoi kjo menyre zgjedhjeje?

       Per here te pare PS aplikoi ne zgjedhjet per kryetar partie te qytetit parimin demokratik te votimit nje anëtar nje vote. Kjo menyre e te votuarit eshte zbatuar vetem nga PS dhe nga asnje force politike tjeter. Fillimisht organizatat socialiste propozuan 15 kandidatura per kryetar partie, ndersa kryesia e PSSH miratoi tri kandidatura te cilat iu nenshtruan votimit sipas parimit perkates.

       Te tri kandidaturat paraqiten platformat e tyre per drejtimin e PS se qytetit. Mbas kesaj faze u kalua ne procesin e votimit. I gjithe procesi zgjedhor dhe ai i votimit u kryen ne kushte teper normale, korrekte e me transparence te plote. Ecuria e ketij procesi u vezhgua nga mediat lokale e kombetare si dhe nga vetë drejtuesit e PSSH.

      Mendimi im per zbatimin e parimit nje anëtar nje vote eshte pozitiv, pasi pasqyron me se miri zgjedhjen me te drejte te kryetarit te partise nepermjet vendimmarjes se gjithe antaresise.

  Ne zgjedhjen e komitetit drejtues te PS ne Berat  humben disa figura themelore dhe kryesore te PS se Beratit. Cili eshte komenti juaj ?
       Konferenca e PS per qytetin Berat u krye ne kushte teper normale e transparente. Delegateve te  konferences iu dha mundesia qe perveç  kandidaturave te propozuara nga organizatat socialiste te shtonin edhe kandidatura te tjera te cilat iu nenshtruan procesit te votimit. Hapesira  per te kandiduar  e per t’u votuar ishte e madhe. Votimi si per meshkujt ashtu edhe per femrat u be me lista te veçanta. Ne perfundim  konferenca zgjodhi  komitetin drejtues te perbere prej 40 antaresh, nga keta 28 meshkuj e 12 femra.

      Ne PS e qytetit Berat nuk ka ndarje te antaresise ne figura themelore dhe kryesore. Si kandidaturat e votuara dhe ato te pavotuara jane  kontribute dhe vlera ne PS dhe nuk ka humbes e fitues, por ka fituar Partia Socialiste.

Komiteti i ri drejtues i deges se PS Berat çfare te reje sjell, krahasuar me te parin?
    Nga 41 antaret e komitetit  drejtues, 29 prej tyre zgjidhen per here te pare ne kete forum, ndersa 12 te tjeret jane ish- antare te KD.

       Ne komitetin e ri drejtues forumi i gruas e FRESH perfaqesohen me nga   30% secili. Persa i perket nivelit arsimor, 36 antare jane me arsim te larte e 5 jane me arsim te mesem. Ne perberje te KD ka perfaqesime nga te gjitha profesionet nga te cilat permendim, si ekonomistë, mesues, inxhinierë, mjekë, juriste, agronomë, etj. Vetem tri specialitete: ekonomiste, mesues dhe inxhinierë zene 60% e antareve gjithsej. 

Cilat jane projektet tuaj politike te aferta dhe me te largeta ne krye te PS Berat?
     Siç e kemi theksuar me lart  projektet e aferta jane ato te riorganizimit  e ristrukturimit te organizatave socialiste, te cilat do te jene baze per fitoren e zgjedhjeve te pushtetit vendor. Ndersa projekti afatgjate ka te beje me masat qe do te marrim per pergatitjen e PS   per  te fituar  zgjedhjet parlamentare qofshin keto edhe te parakoheshme. 

Cili eshte mendimi juaj per pushtetin lokal ne Berat? A ka nevoje per permiresime dhe vleresime ?
       Javen e fundit perfunduam ne teresi zgjedhjet e organeve drejtuese te PS. Akoma nuk mund te japim  vleresime te sakta per punen e  pushtetit lokal, pasi mungon nje analize e tille. Mendimi eshte se pushteti  lokal nëpermjet fondeve qe disponon eshte i angazhuar per te plotesuar detyrimet qe ka ndaj komunitetit beratas. Qyteti i Beratit ka nevoje per me shume fonde e per me shume investime, te cilat duhet te sigurohen nepermjet buxhetit qendror e atij lokal. Kjo eshte domosdoshmeri per te permiresuar infrastrukturen e lagjeve te  qytetit te Beratit dhe ne menyre te veçante ne lagjet qe perfshihen ne territorin Ure e Gorices –Kombinat. Drejtuesi i bashkise si dhe deputetet e votuar nga komuniteti qytetar duhet te bejne me shume perpjekje jo vetem per realizimin e te ardhurave lokale, por edhe te sigurimit te fondeve per investime nga qeveria.

Cili eshte mendimi juaj per situaten politike ne qytetin e  Beratit?
       Situata politike ne qytetin e Beratit  eshte  reflektim  i situates politike  ne vend. Zbatimi i te ashtuquajtures reforme administrative ka prekur interesat e shtresave qe mbrohen e perkrahen nga Partia Socialiste, .si te antareve e simpatizanteve te saj.

        Nuk mund te them qe situata nuk eshte e nxehte dhe eshte normale. Mendoj se perveç denoncimeve  ne media,  do te protestohet duke perdorur te gjitha mjetet e metodat qe i lejohen opozites ne demokraci. 

Po afrojne zgjedhjet per qeverisjen vendore. A i keni percaktuar kandidatet tuaj?
         Gjithçka qe behet  per organizimin dhe ristrukturimin e PS  eshte ne funksion te zgjedhjeve per qeverisjen vendore dhe fitoren e tyre. Akoma nuk eshte percaktuar kandidatura per kryetar bashkie dhe lista e kandidaturave  per antare te keshillit bashkiak.

        Percaktimi i kandidatures per kryetar bashkie do te behet sipas procedurave qe u zbatuan per zgjedhjen e kryetarit te PS sipas parimit nje anëtar nje vote.

A bashkepunoni me LSI-ne ne Berat si foca politike te majta ne opozite?
           PS dhe LSI jane parti te te njejtit spekter  politik, pra ato jane  parti te majta.

        Eshte ne interesin e perbashket jo vetem bashkepunimi  i PS me LSI, por i te gjitha partive te majta, pasi nepermjet ketij bashkepunimi fitorja ne zgjedhjet e pushtetit vendor eshte me e sigurt. 
Berati, qytetarët, tregtarët, UNECO dhe qentë e Dules

Disa dhjetëra e pse jo qindra vizitorë të huaj që e kanë vizituar vendin tonë kur kanë parë Beratin kanë ngelur të mahnitur nga bukuritë e tij, sidomos natën. Janë figura të njohura në botë, që janë shprehur me superlativa për këtë qytet, duke filluar nga Mevla Çelepiu, piktori i njohur anglez Eduard  Lir e deri te këngëtarja e njohur greke Marinela, që e gdhiu tërë natën në ballkonin e hotel Turizmit “Tomori” duke mos u ngopur dot me bukuritë e qytetit të një mbi një dritareve.  Kohët e fundit njerëz që po fillojnë ta duan Beratin, po kujdesen që bukuritë e tija t’i nxjerrin në pah, sidomos natën kur kontrastojnë me errësirën e rënë mbi qytet. Për këtë i përgëzojmë sinqerisht. Ura plakë e Goricës (gjynah që po rrezikon të shembet) duket sikur falenderon e duket sikur thotë: O njerëz mos më harroni, kurrizi im nuk mban më. Ndërsa ura e re te ndriçon duket sikur falenderon e thotë,  (gjynah që është e vetme): ku keni qenë deri më sot që më kishit lënë në errësirë, po kështu madhështor duket nën dritat e prozhektorëve dhe Mangalemi dhe Shkëmbi i Kalasë dhe ajo vetë. Ju lumtë mendja e ju lumshin duart atyre që u kujtuna. Ne që ju shkruajmë jemi një grup qytetarësh dhe kemi dyqanet tona që nga Muratçelepiasi e deri në kryqëzimin e spitalit. Ne jemi të fundit që i vëmë “kyçin” qytetit dhe të parët që hapim “portat” e tija. Puna na e do që të punojmë gjer më 11.00- 11.30 të  natës por dhe të hapim  pa feksur që më 4 të mëngjesit. Kështu e ka zanati. Ne kemi dhe fatin që ta shikojmë qytetin dhe  kur bije të flejë por dhe kur nis e hap sytë për t’u zgjuar. Ne ia shijojmë të mirat dhe të këqijat. Ja si na e mbushën zemrën plot ato ndriçime  që u janë bërë disa objekteve që e dallojnë dhe ia rrisin vlerat qytetit tonë 2500 vjeçar. Ama shikojmë dhe punë jo të mira që bëjnë qytetarët tanë. Jo rrallë shikojmë qytetarë që derdhin dhera nëpër kazanët e plehrave, jo rrallë shikojmë dhe hajdutë që heqin  rrotat e kazanëve. Ajo që na  tërheq më shumë vëmendjen janë qentë e shumtë që bredhin natën me kope. Ne qentë i kemi ndarë në tri grupe. Në grupin e parë hyjnë qentë e atyre familjeve që kanë ardhur nga fsahti e kanë blerë shtëpi në pallate. Meqë nuk kanë ku t’i lënë qentë, se në fshat nuk kanë më njerëz, i kanë lënë azat të kullosin nëpër kazanë, kështu që këta e kanë nga halli se duan të nxjerrin   bukën e tyre që të mbajnë shpirtin gjallë, por me këta na ka gjetur belaja, se kur shkojmë që të hedhim mbeturinat e dyqanit para se ta mbyllim, ata dalin nga kazanet e tëhidhen në qafë nga frika. Në grupin e dytë janë qentë “imoralë” që bredhin 40  delenxhinj pas një buçeje dhe këta nuk janë të rrezikshëm, sepse kanë hall zemre e nuk kanë nge të merren me qytetarët e fshesaret që punojnë  natën. Të rrezikshëm janë qentë e  grupit të tretë, qentë e rojeve të natës. Shumë firma prrivate kanë punësuar roje nate për t’i ruajtur bizneset e tyre.


Dhe mirë kanë bërë. Por dhe rojet nga ana e tyre kanë “punësuar” ca  roje të tjerë me dy këmbë, por me sy të kuq e të egër, që nuk të falin po iu afrove sinorit të tyre, ku fle, më flani ku “ruan” i zoti i tyre. Që ti vëmë një emër të zotit të tyre, po ia fusim kot, po i vëmë një emër që nuk ka të bëjë me të zotët e qenve, po ia vëmë emrin Dule. Kështu  që ndërsa Dulja vetë ia fut gjumit për shtatë palë qejfe, qentë e Dules nuk lënë njeri që t’i afrohet  objektit të tyre, qofshin këta fshesaxhinj për ndonjë hall, qoftë vetë pronari i  Dules, nëse do t’i mbushet ndonjëherë mendja ta kontrollojë Dulen që  ruan kot së koti. Meqë e kanë ata që e shkojnë në maternitet për ndonjë lindje e nuk kanë patur maminë. Ka rrezik që shtatzëna të lindë pa vajtur në maternitet, por dhe ne tregtarët nuk e kemi kollaj. Jo rrallë luftojmë me gur ëme to. Jo rrallë i gjemë shtrirë para dyqaneve tona, sikur t’ua kishim ngarkuar në këtë punë. Ec e ngrije po deshe nga gjumi i sabahut qentë, nuk të lënë të hyshë as në dyqanin tënd. Dihet nga të tërë se Berati po përgatitet ët hyjë nën sqetullën e UNESCO-s. Pyetja është kjo: A të  pranon Evropa e bota me qen apo pa qen? Dhe Evropa dhe boa kanë qen. Dhe shqiptarë dhe beratas kanë qenë, por këta qenë nddryshojnë nga qentë që ka “punësuar” Dulja, ose që kanë ardhur nga fshati  pa “pasaportizim”. Vërtetë që Evropa e bota kanë qenë, por ata i mbajnë prej rripi e prej zinxhiri, ndërsa ne i lëmë të bredhin nga t’u dojë qejfi. Ç’duhet bërë. E lehtë fare. Qentë që rrinë brenda në shtëpi e bredhin me zhinxhir e rrip në qafë, le të rrojnë e të gëzojnë faktin që kanë patur, se në fund të fundit nuk po bëjnë më jetë qeni. Ndërsa qentë që bredhin pazarit, që bredhin nëpër rrugët kryesore të qytetit e të lagjeve, qoftë dhe qentë e punësuar si roje, t’u thuhet pronarëve të tyre, t’i largojnë po nuk u bindën, le të puthen me qentë e tyre e t’u ruajnë fotografitë në korniza, pra të asgjësohen. Të vriten troç e shqip. Kush duhet ta bëjë këtë? Ata që morën përgëzimet tona për ndriçimin e qytetit, në një nuëmr tjetër të gazetës të presin vlerësimin e përgëzimet tona se do t’ia ndryshojnë imazhin qytetit, nga qytet i qenve të natës, në qytet të qytetarëve evropianë që i duan qentë, por që dinë t’i mbajnë.


Me shumë respekt për pushtetarët, qytetarët e rojet por pa qentë e tyre.


Një grup tregtarësh që kanë gjetur belanë nga qentë e natës
A jemi qytetarë të Shqipërisë?
Shtet, quhet ai vend, i cili plotëson detyrimet ndaj shtetasve të tij dhe kujdeset për jetën e tyre ekonomike, kulturore e shëndetësore.


Qytetarët do ta ndiejnë vetën vërtetë shtetas të atij vendi, kur ata shohin konkretisht se shteti i tyre i përmbush të gjitha kërkesat e tyre më të domosdoshme. Në radhë të parë, një shtetas e quan veten qytetar të atij vendi, kur ai ka një dokument identiteti, në të cilin vërtetohet se ai është shqiptar, grek, italian, etj. Në Shqipëri shqiptarët s’mund ta quajnë veten të tillë, sepse nuk kanë një kartë të mirëfilltë identiteti. Shqipëria ka 16 vjet që s’po pajis dot qytetarët e vetë me kartë identiteti. Edhe sot e kësaj dite janë në përdorim letërnjoftimet e vitit 80, të cilave u ka kaluar  afati i përdorimit.


Nuk besoj se pajisja e qytetarëve me këto karta të jetë kaq i vështirë, kur dihet se 3 mijë vjet më parë Hamurabi i Babilonisë, jo vetëm dinte se sa banorë kishte dhe ku ndodheshin, por edhe sa kafshë të imta e të trasha kishte.


Puna është se ky shteti ynë nuk dëshiron të pajisë qytetarët e vet me dokumente identifikimi, sepse në të kundërtën do ta kishte bërë një gjë të tillë.


Për më tepër politika e ka më të lehtë të punojë me çertifikata lindje. Kjo gjë ka sjellë mjaft probleme në rastet e votimeve, ku janë vërejtur manipulime.


Nga ana tjetër shteti ynë liberal ka nxjerrë ligje, sipas të cilëve çdo qytetar mund të ndërrojë emrin dhe mbiemrin sa herë të dojë, mjaft të paguajë 6-7 qind lekë në zyrat e gjendjes civile dhe puna mbaron. Kësisoj në Shqipëri ka qytetarë me dy-tri emra dhe ky është një avantazh për elementin kriminal, i cili fshihet pas identiteteve të rreme.


Kjo gjë ka sjellë pasoja dhe vështirëson shumë punën e policisë për identifikimin e personave.


Natyrisht qytetari mund të ndërrojë emrin apo mbiemrin kur ato janë dhe kanë kuptime përbuzëse, ose kur nga koha janë si nofka të vëna. Për më tepër këto duhen bërë me vendim gjyqi, ku të sillen arguemnte për ndërrimin e emrit apo të mbiemrit. Kjo gjë do të frenonte në maksimum  etjen e shqiptarëve për ndërrim të emrit.


Në vitin 2000, para zgjedhjeve lokale, qytetarët  shqiptarë u pajisën me karta identiteti votimi dhe për këtë u paguan gati 5 milion dollarë. Pas një viti këto karta  vetë shteti që i prodhoi, i nxori jashtë përdorimit.


Zgjedhjet lokale po afrojnë dhe asgjëkundi  nuk duket shqetësimi i qeverisë për pajisjen e qytetarëve me karta identiteti.


Shteti ka për detyrë të pajisë qytetarët e vet me karta identiteti dhe qytetarët duhet t’i marrin ato. Në rast të kundërt kur një shtetas nuk e merr, ai s’ka të drejtë të kërkojë shërbime nga shteti dhe s’mund të pritet në asnjë zyrë shtetërore.

Bardhyl Myftiu
KESH po heq dorë nga

ndëshkimet kolektive, por…
Më në fund KESH po heq dorë nga ndëshkimet kolektivre. Ka filluar ndërprerjet e dritave vetëm për ata familjarë që kanë marrë energji, por që nuk kanë qenë të rregullt me shtetin, pra që nuk kanë patur kontrata të lidhura me ndërmarrjen,  që e kanë lidhur vetë lnjën e furnizimit me energji, ose dhe nga ata që nuk kanë paguar me vite të tëra. 


Këtë problem e kemi ngritur disa herë në gazetë, por mendimi ynë nuk është dëgjuar, se kështu u ndërptiste rrugën e marrjes së energjisë njerëzve të përkëdhelur të partisë, ose të njerëzve me influencë që kanë shumë para nëpër duar, por që u vjen keq që këto para t’i përdorin “dhuratë” për KESH-in, kur kanë patur mundbsi t’I mbanin për vete.


Por ja që kjo rrugë nuk kishte për të zgjatur për shumë kohë. Vetëm një gjë nuk e dimë: këta zotërinj që u detyruan, më në fund, ta lidhin këtë kontratë, u regjistruan si të rinj, apo paguan edhe gjobën për periudhën e gjatë që kanë marrë energji?


E presim zgjidhjen e kësj enigme nga vetë drejtori i KESH për Beratin, z. Dritan Haznedari. 

Pas kësaj përgjigjeje do të jemi të qetë dhe nuk kemi pse të hamendësojmë për faljen e këtyre detyrimeve duke paguar nën dorë ndonjë lekë për ta quajtur këtë problem të mbyllur.


Megjithëse kjo rrugë ka për ta disiplinuar problemin e humbjeve në KESH dhe ka për ta lënë të hapur mundësinë e furnizimit të popullatës me energji  pa ndërprerje, siç po ndodh në të vërtetë, duke eleminuar plotësisht ndëshkimin kolektiv të qytetarëve që nuk i kanë asnjë detyrim KESH-it, por që kjo ndërmarrje ka detyrim ndaj tyre: t’i furnizojë ata me energji rregullisht.


Por edhe gjatë kësaj pune të mirë, KESH po e ruan edhe ndonjë nuancë të këtij ndëshkimi kolaktiv: bashkë me dritat që po u ndërpret atyre që nuk kanë lidhur kontrata, po ndërpret edhe dritat e ndriçimit të shkallëve duke i ndëshkuiar kështu të gjithë, pa u dhënë shpjegim atyre që kanë qenë të rregullt në pagesa. Edhe kjo masë nëse lidhet me rrezikun se mund të shfrytëzohet ky ndriçim nga ata që nuk duan të lidhin ende kontratat, mund ta justifikojmë për disa ditë. Por kjo punë kërkon edhe një zgjidhje nga vetë KESH, se nga ata që nuk kanë lidhur ende kontrata mund të ketë, siç ka në të vërtetë, që nuk banojnë nëpër shtëpitë e tyre, por që qëndrojnë jashtë shtetit dhe që shtëpitë i mbajnë mbyllur. Nëse nuk bëhet ky verifikin nga KESH, dhe këta persona që duhet të lihen pa energji duke i lënë të zgjidhur në bokse,  mos vallë banorët e shkallëve do të mbeten në errësirë deri sa një ditë të kthehen ata nga jashtë shtetit, nëse do të kthehen? Kjo duhet të zgjidhet nga KESH shpejt se ka rrezik që njerëzit të bien nga shkallët si pasojë e këtij çrregullimi.


Si qytetarë kërkojmë  zgjidhjen e shpejtë të këtij problemi.

Lajmëtari
Marsi, muaji i festave popullore

Marsi mbetet në kohë muaji i festave popullore. Ky muaj vlerësohet si muaji i zgjimit të natyrës, i përtëritjres së jetës, i gëzimit të ardhjes së stinës së ngrohtë.


*


Dita e parë e marsit lidhet me Festën e Lilidhonit, një festë kjo pagane, e praktikuar ndër ortodoksit. Kjo ditë zgjohej nga kënga e fëmijëve dhe goditja e portave të shtëpive me degët e llidhonit, të cilat ishin marrë një ditë më parë te faqja e pjerrët e Kalasë, nën Kishën e Shën Mëhillit.


Përmes një fjalori fëmijësh, mbarten disa elemente që tregojnë ritin e zgjimit të natyrës dhe mbarsjen e saj, përmes zhurmave, picikimeve cikura dhe pa cikura dhe zgjimit të mitrës.


Gratë, kur dëgjonin para portave të tyre zhurmën e fëmijëve dhe këngën e tyre, dilnin të uronin trokitjen e pranverbs dhe i gostitnin fëmijët me arrë, bajame, misra të zjerë dhe me ç’t’u ndodhej, kurse familjarët në shtëpi hapnin nga një kokërr shegë dhe secili merrte disa kokrra për të qenë të shëndetshëm, kuq si shega, gjatë gjithë vitit.


Kjo festë sot nuk praktikohet.


*


Festë mbarëpopullore ke qenë dhe po praktikohet edhe sot, por e pasuruar me elemente të reja Dita e Verbs, që i takon më 1 marsi me kalendarin e vjetër (sot më 14 mars).


Dita e Verës dikur ndiqej  nga një ceremonial i veçantë. 
Të gjitha portat stoliseshin degë prëckash, se ato e mbanin më gjatë gjelbërimin, që i sillnin arixheshkat ose me degë të gjelbëruara. Në mëngjes të gjithë pjesëtarët e familjes lanin sytë me ujë ku ishin vendosur lule kumbulle ose bajameje. Gratë herët derdhnin gjak, duke therur ndonjë shpend, që e piqnin për ta marrë me vete kur të dilnin në shetitje. Ëmbëlsira karakteristike e kësaj dite ishin llokumet, që në Elbasan quhen ballokume. Gratë e Beratit ishin të njohura për gatimin e tyre. Ato ishin aq të mira sa treteshin në gojë. Të gjithë pjesëtarët e shtëpisë dilnin në bahçe dhe prisnin një plis në formën e këmbës së djathtë, nën plis hidhnin disa thërrime djathë dhe e mbulonin. Këtë plis do ta hapnin pas dy-tri ditësh. Nëse atje do të gjenin krimba, mendohej se do të kishte mbarësi gjatë gjithë vitit. Nënët u lidhnin fëmijëve nga një verore për mbarësi, që do ta mbanin deri në ditën e ardhjes së dallëndysheve për t’i varur ato në degët e shegëve.


Më pas, kur dielli kishte dalë i plotë dhe natyra ishte bërë më e ngrohtë, dilnin grupe-grupe nëpër kodrat dhe sheshet rreth qytetit. Kjo ditë edhe pse ishte një festë mbarë popullore, organizimi i saj bëhej sipas familjeve, ose në grupe dhe secili zgjidhte vendin sipas dëshirës së tij pranë ndonjë çezme ose burimi.


Fëmijët loznin të rriturit këndonin me ndonjë def duke ngrënë e duke pirë. Midis lodrave të fëmijëve ishte edhe kërkimi i disa rrënjëve si patate që quheshin broçkulla. I gërryenin ato në  formë kupe, i mbushnin me qumësht, i vinin mbi kokë pasi e pinin qumështin dhe i hidhnin nga pas shpine. Po të binte mbarë, do të kishe mbarësi.


Festa mbyllej mbasdite.


Orkestrinat popullore gjendeshin midis qytetarëve. 

Sot kjo festë organizahet  ndryshe. I gjithë qyteti drejtohet nga Kalaja, e pret Ditën e Verës, me koncerte festive dhe më pas të gjithë shtrohen familjarisht për të ngrënë ushqimet e marra me vete nga shtëpia.


Këtë vit ky lloj organizimi mungoi nga bashkia e qytetit. Qytetarët e festuan të lirë këtë ditë të shënuar duke marrë të përjetën e Kalasë dhe atë të Drobonikut. Vetëm banda e qytetit u dëgjua në qendër të qytetit, galerias e artit mbeti hapur për vizitorët dhe në mbrëmje grupi këngës qytetare që mori pjesë në Festivalin  e Elbasanit, organizuar me rastin e Ditës së Verbs, ku u vlerësua me çmimin e tretë, dha për artdashzrit një koncert..


*


Një festë më vete, që lidhet me ritet e bektashizmit, është Dita e Novruzit, që bie mbas një jave të Ditës së Verës, dhe që me këtë ditë fillon dita e vërtet e pranverës.


Kjo festë nuk ka qenë e praktikuar gjerësisht në Berat, përveç nga një rreth i ngushtë besimtarësh.


*


E mbyll këtë muaj Festa e Vangjelizmoit. Edhe kjo festë pagane, lidhet me ritet e pranverës dhe është praktikuar ndër ortodoksit.


Në mbëmjen e 25 marsit fëmijët delnin duke kënduar Këngën e Vangjelizmoit dhe duke tundur zile dhe këmborë, duke rrahur teneqe pranë gjerdheve të kopshteve, për të dëbuar, të keqen, gjarpërinjtë dhe për t’i hapur rrugën së mirës.


Edhe kjofestë sot nuk praktikohet.


*

Ritet e ardhjes së pranverës dikur kanë qenë të ruajtura, por në vitet e diktaturës, u luftuan dhe u lanë në harresë. Në vitet e demokracisë, në veçanti Dita e Verës, u rigjallërua. Nismën e mori Ebasani, para një viti edhe Tirana, duke u dhënë atribute si qendra ku ka lindur kjo festë. Kjo nuk është e vërtetë. E vërteta qëndron ndryshe. Elbasanasit u treguan të gjallë dhe i dhanë vetes të drejtën që kjo festë të ketë ngjyrat e qytetit të tyre dhe ky qytet të mbetet si kryeqendra e kësaj feste. Me këtë festë u lidh edhe festivali i grupeve të këngës qytetare. Për këtë nismë dhe për gjallërimin e kësaj tradite duhet përgëzuar dhe le të mbetet një shembull për qytetet e tjera.


Agim Mehqemeja
Marsi, muaji i festave popullore

Marsi mbetet në kohë muaji i festave popullore. Ky muaj vlerësohet si muaji i zgjimit të natyrës, i përtëritjres së jetës, i gëzimit të ardhjes së stinës së ngrohtë.


*


Dita e parë e marsit lidhet me Festën e Lilidhonit, një festë kjo pagane, e praktikuar ndër ortodoksit. Kjo ditë zgjohej nga kënga e fëmijëve dhe goditja e portave të shtëpive me degët e llidhonit, të cilat ishin marrë një ditë më parë te faqja e pjerrët e Kalasë, nën Kishën e Shën Mëhillit.


Përmes një fjalori fëmijësh, mbarten disa elemente që tregojnë ritin e zgjimit të natyrës dhe mbarsjen e saj, përmes zhurmave, picikimeve cikura dhe pa cikura dhe zgjimit të mitrës.


Gratë, kur dëgjonin para portave të tyre zhurmën e fëmijëve dhe këngën e tyre, dilnin të uronin trokitjen e pranverbs dhe i gostitnin fëmijët me arrë, bajame, misra të zjerë dhe me ç’t’u ndodhej, kurse familjarët në shtëpi hapnin nga një kokërr shegë dhe secili merrte disa kokrra për të qenë të shëndetshëm, kuq si shega, gjatë gjithë vitit.


Kjo festë sot nuk praktikohet.


*


Festë mbarëpopullore ke qenë dhe po praktikohet edhe sot, por e pasuruar me elemente të reja Dita e Verbs, që i takon më 1 marsi me kalendarin e vjetër (sot më 14 mars).


Dita e Verës dikur ndiqej  nga një ceremonial i veçantë. 
Të gjitha portat stoliseshin degë prëckash, se ato e mbanin më gjatë gjelbërimin, që i sillnin arixheshkat ose me degë të gjelbëruara. Në mëngjes të gjithë pjesëtarët e familjes lanin sytë me ujë ku ishin vendosur lule kumbulle ose bajameje. Gratë herët derdhnin gjak, duke therur ndonjë shpend, që e piqnin për ta marrë me vete kur të dilnin në shetitje. Ëmbëlsira karakteristike e kësaj dite ishin llokumet, që në Elbasan quhen ballokume. Gratë e Beratit ishin të njohura për gatimin e tyre. Ato ishin aq të mira sa treteshin në gojë. Të gjithë pjesëtarët e shtëpisë dilnin në bahçe dhe prisnin një plis në formën e këmbës së djathtë, nën plis hidhnin disa thërrime djathë dhe e mbulonin. Këtë plis do ta hapnin pas dy-tri ditësh. Nëse atje do të gjenin krimba, mendohej se do të kishte mbarësi gjatë gjithë vitit. Nënët u lidhnin fëmijëve nga një verore për mbarësi, që do ta mbanin deri në ditën e ardhjes së dallëndysheve për t’i varur ato në degët e shegëve.


Më pas, kur dielli kishte dalë i plotë dhe natyra ishte bërë më e ngrohtë, dilnin grupe-grupe nëpër kodrat dhe sheshet rreth qytetit. Kjo ditë edhe pse ishte një festë mbarë popullore, organizimi i saj bëhej sipas familjeve, ose në grupe dhe secili zgjidhte vendin sipas dëshirës së tij pranë ndonjë çezme ose burimi.


Fëmijët loznin të rriturit këndonin me ndonjë def duke ngrënë e duke pirë. Midis lodrave të fëmijëve ishte edhe kërkimi i disa rrënjëve si patate që quheshin broçkulla. I gërryenin ato në  formë kupe, i mbushnin me qumësht, i vinin mbi kokë pasi e pinin qumështin dhe i hidhnin nga pas shpine. Po të binte mbarë, do të kishe mbarësi.


Festa mbyllej mbasdite.


Orkestrinat popullore gjendeshin midis qytetarëve. 

Sot kjo festë organizahet  ndryshe. I gjithë qyteti drejtohet nga Kalaja, e pret Ditën e Verës, me koncerte festive dhe më pas të gjithë shtrohen familjarisht për të ngrënë ushqimet e marra me vete nga shtëpia.


Këtë vit ky lloj organizimi mungoi nga bashkia e qytetit. Qytetarët e festuan të lirë këtë ditë të shënuar duke marrë të përjetën e Kalasë dhe atë të Drobonikut. Vetëm banda e qytetit u dëgjua në qendër të qytetit, galerias e artit mbeti hapur për vizitorët dhe në mbrëmje grupi këngës qytetare që mori pjesë në Festivalin  e Elbasanit, organizuar me rastin e Ditës së Verbs, ku u vlerësua me çmimin e tretë, dha për artdashzrit një koncert..


*


Një festë më vete, që lidhet me ritet e bektashizmit, është Dita e Novruzit, që bie mbas një jave të Ditës së Verës, dhe që me këtë ditë fillon dita e vërtet e pranverës.


Kjo festë nuk ka qenë e praktikuar gjerësisht në Berat, përveç nga një rreth i ngushtë besimtarësh.


*


E mbyll këtë muaj Festa e Vangjelizmoit. Edhe kjo festë pagane, lidhet me ritet e pranverës dhe është praktikuar ndër ortodoksit.


Në mbëmjen e 25 marsit fëmijët delnin duke kënduar Këngën e Vangjelizmoit dhe duke tundur zile dhe këmborë, duke rrahur teneqe pranë gjerdheve të kopshteve, për të dëbuar, të keqen, gjarpërinjtë dhe për t’i hapur rrugën së mirës.


Edhe kjofestë sot nuk praktikohet.


*

Ritet e ardhjes së pranverës dikur kanë qenë të ruajtura, por në vitet e diktaturës, u luftuan dhe u lanë në harresë. Në vitet e demokracisë, në veçanti Dita e Verës, u rigjallërua. Nismën e mori Ebasani, para një viti edhe Tirana, duke u dhënë atribute si qendra ku ka lindur kjo festë. Kjo nuk është e vërtetë. E vërteta qëndron ndryshe. Elbasanasit u treguan të gjallë dhe i dhanë vetes të drejtën që kjo festë të ketë ngjyrat e qytetit të tyre dhe ky qytet të mbetet si kryeqendra e kësaj feste. Me këtë festë u lidh edhe festivali i grupeve të këngës qytetare. Për këtë nismë dhe për gjallërimin e kësaj tradite duhet përgëzuar dhe le të mbetet një shembull për qytetet e tjera.


Agim Mehqemeja
DITA E VERES,  ZBRET NE KALA 
Ashtu siç edhe ishte parashikuar, Dita e Veres i gjeti qytetaret beratas me te gezuar dhe me mendime per ta festuar sa me mire. Eshte i dyti vit qe beratasit ne kete dite konkurojne denjesisht me Elbasanin qe e feston Diten e Veres si festen me kryesore te qytetit. Me 14 mars, dite pushimi, qytetare, prinder, te rinj e te reja, nxenes shkollash, festuan ne menyren e tyre kete feste. Disa ishin organizar se bashku, por kishte dhe nga ata qe i bashkoheshin turmes duke bere xhiro, apo duke shkuar ne drejtim te Kalase. 

Thirrjes se bashkise se qytetit per te festuar ne Kala apo te Balta e Kuqe e  Sheshi i Dosave, iu pergjigjen qytetaret dhe kalaja ka qene me e mbipopulluara dhe qendra qe ka prere shiritin e perurimit te stines se veres. Por nuk kane mbetur pas as pika turistike e Bogoves. Natyrisht qe pranvera ka zbritur me pare tek lokalet qe i jane gezuar me shume xhiros ditore se sa ardhjes se pranveres. Dje ne Diten e Veres, se bashku me manushaqet e para qe kane çelur, jane celebruar edhe disa çifte te reja. “E kemi zgjedhur vete sot kete dite per te bere celebrimin, qe jeta te na shkoje gjithmone plot me gaz e hare”, pohon  njeri nga çiftet e celebruara. 

Dita e Veres  kuçovaret 
Edhe pse ne Kuçove prej vitesh nuk ka nje njoftim apo organizim zyrtar per festimin e Dites se Veres, vete qytetaret duket se po krijojne nje tradite te re. Tek familjet kuçovare, jane zier veze te cilat me pas jane ngjyrosur si dhe misra. Nderkohe qe nuk kane munguar as ballokumet qe pergatiten amvisat kuçovare per nder te kesaj dite. Me pas njerezit kane festuar ne grupe, duke organizuar piknik dhe pelegrinazhe ne vende dominuese te qytetit. Ato qe i vune “vulen” Dites se Veres, ishin aktivitetet e shumta qe organizuan shkollat e qytetit dhe vete qytetaret. 

D. Xh 

Muzeu “Onufri”, një nga vlerat më të mëdha të mesjetës apelon për më shumë përkujdesje financiare

Ikonostasi 200- vjeçar po jep shpirt
Pak histori për muzeun “Onufri”


Muzeu “Onufri” është i vendosur në kalanë shekullore të qytetit të Beratit dhe mban emrin e piktorit më të njohur shqiptar të shekullit XVI, Onufrit të madh dhe të papërsëritshëm, simbolit të ngjyrës së kuqe. Ky muze është konceptuar dhe ndërtuar brenda mjediseve të Katedrales së Shën Mërisë, e cila daton në vitin 1797, mbi themelet e një kishe të vjetër me të njëjtin emër. Pra, kemi të bëjmë me një kompleks muzeal, i cili përbëhet nga salla qëndrore e kishës, mjedisi i altarit si dhe një seri mjedisesh ndihmëse. Në anën jugorë të këtij mjedisi tërësisht historik, ndodhet një portik i hapur me sistem harqesh e kolonash tërësisht të gurta. Në brendësi të kishës, në pjesën ballore ndodhet një ikonostas i gdhendur në dru me reliev të thellë dhe që daton në vitin 1806. Pra, plot 200-vjeçar. Nga ana jugore bazilika rrethohet nga mure të larta ku ndodhet edhe hyrja kryesore. Në këtë anë të kishës është ndërtuar një hajat i hapur, mbuluar me çati druri të mbështetur mbi murin dhe një harkadë të bukur me harqe dhe shtylla guri. Ky ndërtim shquhet për ngritje në lartësi dhe përbën një variant të rëndësishëm të arkitekturës së kultit në fazën e kalimit nga shekulli XVIII në atë të shekullit të XIX. Fondi i muzeut “Onufri” është i pasur në objekte dhe vlera të papërsëritshme ikonografike mesjetare, të cilat janë dëshmi të vlerave kulturore dhe trashëgimisë artistike të një qyteti kaq të pasur në kulturë siç është qyteti -muze i Beratit. Më konkretisht inventari i muzeut “Onufri” regjistron dhjetëra objekte të rëndësishme, si mbi 100 ikona të ekspozuara, vepra të piktorëve mesjetarë Onufri, Nikolla, Johan Çetiri, Konstadin Shpataraku, Onufër Qiprioti, David Selenica, si dhe shumë autorëve anonimë. Në muze, përveç ikonave të shumta, ndodhen dhe një numër i konsiderueshëm i objekteve kishtare, disa tekstile dhe objekte metalike, të cilat dëshmojnë për një traditë të zhvilluar artizanale. Ajo që e bën këtë muze sa interesant aq edhe të vizitueshëm, është ekspozimi në ballë të hyrjes i ikonës së Shën Mërisë, një nga më të bukurat e fondit, vepër e mjeshtrit të madh Onufrit. Kjo ikonë paraqet Shën Mërinë me Krishtin fëmijë në krahun e djathtë. Interesante janë edhe ikonat e Shën Teodor Tironi e Shën Teodor Stratilati. Këto e vlera të tjera e bëjnë këtë muze sa interesant, aq edhe të preferueshëm nga vizitorë vendas e të huaj. Por, ky muze dhuratë e shenjtë e qytetit- muze të Beratit, duket se përveç vlerave, po përjeton edhe një situatë kritike përsa i takon fondit për restaurimin e disa vlerave që janë tejet të amortizuara për shkak të vjetërsisë dhe moshës së madhe. Tranzicioni i gjatë nuk ka lënë pa prekur edhe këto vlera kaq unikale në ikonografinë shqiptare. 

Ikonostasi gjigand, në prag të humbjes së vlerave

Në muzeun “Onufri”, befasia e vizitorëve të shumtë, të cilët duhet thënë se nuk mund ta shijojnë kalanë pa parë “Onufrin”, qëndron në pamjen gjigande të ikonostasit, i cili ndodhet përballë derës kryesore të hyrjes. Është pikërisht ky monument i ikonografisë që apelon për më shumë përkujdesje e kulturë, pasi prej disa vitesh askush nuk ka vënë dorë në restaurimin e kësaj vlere të mrekullueshme. Nëse vetë godina e muzeut dhe disa ikona e kthina të tjera janë restauruar e kthyer në indentitet, ikonostasi ka nisur të amortizohet për ditë. Me përmasat e një vepre gjigande, kjo kryeikonë, e rrethuar si në një mozaik prej disa nga ikonat më të bukura të cilat paraqesin 12 festat bizantine të kalendarit fetar. Në qendër të ikonostasit janë vendosur Portat e Bukura, të cilat simbolizojnë kufirin e kalimit nga bota tokësore në mbretërinë e shenjtë. Kjo vepër mesjetare që sivjet mbush plot 200 vjet jetë, është në prag të dhënies së shpirtit, gjithmonë nëse nuk vihet dorë për restaurimin e plotë të tij. Këtë e pohon edhe drejtori i muzeut “Onufri,  zoti Kastriot Dervishi, i cili pranon faktin që në këto vite të tranzicionit e vetmja vlerë që ka mbetur në mëshirë të fatit është pikërisht ikonostasi i mrekullueshëm, pa praninë e të cilit nuk do të kishte kuptim vetë muzeu “Onufri”. Asnjë fond nuk është akorduar për riparimin e ikonostasit, dhe është për të ardhur keq që ende nuk po mendohet seriozisht për këtë restaurim kaq të domosdoshëm. Sipas Dervishit, ka ardhur koha që muzeu “Onufri” jo vetëm të vizitohet, por edhe të “kurohet”, pasi ka nevojë për financime që janë të domosdoshme nëse kërkojmë që Berati të integrohet seriozisht në UNESKO. Sipas informacioneve më të fundit mësohet se ikonostasi është në një gjendje tejet kritike dhe kërkon ndërhyrje të menjëhershme, për faktin që është një nga vlerat qëndrore në ekspozenë e përgjithshme të muzeut “Onufri”.Amortizimi është shndërruar në një kancer që po bren çdo ditë vlerat ikonografike të një vepre të mrekullueshme që e ruan vetëm një qytet muzeal siç është Berati. Sa nuk është vonë duhet gjendur oksigjeni për të mbajtur gjallë ikonostasin i cili duhet pranuar se është duke dhënë shpirt.
Qyteti i vogël i Urës Vajgurore prej vitesh është shndërruar në kantier ndërtimi, ku pluhuri i bardhë i gurit të bluar në gurore, tashmë rrezikon të marrë jetë njerëzish. Vetëm kohët e fundit rregjistrohen 3 të vdekur nga sëmundjet kanceroze.
Atje ku pluhuri i bardhë, shndërrohet në virus kanceroz!

Prej shumë vitesh në qytetin e vogël të Urës Vajgurore, kanë nisur të punojnë të ashtuquajturat “miniera guri”, numri i të cilave shkon në 30 të tilla. Ky qytet vazhdon të rënkojë nën tymin e pluhurit që përveçse ngroh xhepat e bizneseve, ngop me viruse e sëmundje të disa llojeve mushkëritë e këtyre banorëve që me zor sigurojnë bukën e gojës. Nëse do të bindesh për këtë hapësirë të mbushur nga smogu i përditshëm, mjafton që të kalosh qoftë edhe si kalimtar i zakonshëm dhe do të vësh re një mjegull të dendur tymi që i qëndron këtij qyteti mbi kokë sikur të ishte një shami e bardhë me përmasa gjigande.  Sipas statistikave më të fundit, rezulton se nga ky pluhur i bardhë që del nga “mokrat” e makinerive që bluajnë gurin, sot janë ulur këmbëkryq sëmundje mjaft të rrezikshme siç janë silikoza, ekzema, e së fundi sëmundje me origjinë kanceroze, për pasojë e së cilës vetëm kohët e fundit kanë humbur jetën plot 3 vetë.  E ndërsa pronarët e këtyre “mullinjëve gjigandë” të blojes së gurit, vazhdojnë të kenë përfitime kolosale e të punojnë pa asnjë masë profilaktike e sigurie, polemikat kanë nisur të zbulojnë gjëra që duhen vënë në shina ligjore, në të kundërtën pasojat mund të jenë katastrofike. E para që ka dhënë alarmin për këtë rrezik eventual, ka qënë dhe është bashkia e qytetit, e cila ka kërkuar nga instancat përkatëse ndërhyrje për normalizimin e situatës. Bashkia është mbështetur nga qendra shëndetësore e këtij qyteti, ku specialistët kanë dhënë shifra dhe fakte tronditëse. Gjithsesi, pavarësisht alarmeve e projekteve, qyteza me emrin Ura Vajgurore ( dikur Guri i Bardhë, quhej me emrin “Qelbësirë”), vazhdon të përjetojë një situatë amullie ku ajri nuk është më ajër e jeta nuk është më jetë.

Shifra tronditëse
Nuk bëhet fjalë për shifra e fakte, pasi ato i gjen jo vetëm në zyrat statistikore, por mund t’i dëgjosh edhe nga goja e një banori të zakonshëm. “ Shih dhe shkruaj e pastaj më pyet mua. Kjo që po ndodh me ne është një maskaradë që duhet të marrë fund sa më parë. Nuk na shijon asgjë, as buka që hamë. Ato pak pemë që kemi mbjellë bien era gur e janë mbështjellë gjatë gjithë kohës me pluhur të bardhë, i cili në ditë shiu merr ngjyrë ndryshku. Të gjitha këto i kemi bërë kabull, por këto sëmundjet na kanë tronditur me themel. Pak jemi të varfër, tani edhe kanceri na duhet…” Kështu flet me trishtim e dhimbje një nga banorët që banon në lagjen më të ekspozuar nga pluhuri, që quhet Guri i Bardhë. Pastaj të gjithë me radhë flasin e nuk pushojnë, sepse ju duket se kështu heqin stresin e krijuar nga situata e rënduar nga smogu që prodhohet çdo ditë. Aktualisht, sipas statistikave në qendrën shëndetësorë, numërohen 100 të sëmurë me silikozë, 25 të tjerë me sëmundje të rënda të lëkurës e 3 të vdekur me sëmundje kanceroze, me prejardhje nga mbidoza e pluhurit të bardhë në mushkri. Këto janë të regjistruara se po të futemi në detaje, rastet janë më të shumta.  Situata është e mbingarkuar saqë vështirë se mund të matet niveli i ndotjes, për faktin se ende nuk besohet se mund të gjendet një aparat që mund të matë këtë dëndësi pluhuri. Vetë mjekët ndihen të pafuqishëm, ndërsa pushteti vendor inekzistent. Ndoshta një ditë problemi i Urës Vajgurore, mund të mbërrijë në Parlament, por deri atëherë gjërat do të jenë ndërlikuar shumë dhe zgjidhjet mund të jenë të pamunduar. Të shpresojmë që një ditë ky qytet të marrë frymë lirisht si gjithë të tjerët dhe mushkëritë e këtyre njerëzve të pajisen me aspiratorë natyralë. Vetë pronarët duhet të kuptojnë se sistemi i aspirimit nuk është më një komoditet se sa një domosdoshmëri, për të mos thënë një detyrim ligjor për ta. Në të kundërtën, pa jetën e këtyre njerëzve nuk do të ketë as biznes për ta.

Opinione:
   Ibrahim Sade, mjek në qëndrën shendetësore Ura – Vajgurore: “ Ne si qëndër shëndetësore disa herë e kemi bërë prezent këtë shqetësim, deri në organet më të larta, natyrisht që kanë kompetenca ligjore. Shumë firma që funksionojnë në këtë rajon punojnë pa asnjë parametër ligjor. Mungojnë sistemi i aspirimit dhe masta e sigurimit teknik, ndërkohë që përveç tymit nga bloja, ka shpërthime me dinamit. Kjo ka bërë që shumë banorë të rrezikohen dyfish. Përditë konstatojmë sëmundje të mushkrive dhe të lëkurës si silikozën, 100 raste, ekzemën 25 raste, kanceroze 3 raste, dhe shumë të tjerë me bronkopnomeni e astëm. 3 raste të vdekjeve nga sëmundjet kanceroze, sipas studimeve tona janë të stimuluara nga silikoza e shkaktuar nga smogu e tymi. Zgjidhja për ne qëndron në pajisjen e minierave të gurit me aspiratorë të fuqishëm dhe vendosjen e rregullave të sigurimit teknik sipas ligjeve në fuqi. Do të ishte mirë edhe bllokimi i aktivitetit të tyre, por ne si shërbim shëndetësor jemi të pafuqishëm” 

   Agim Bregu, kryetar i bashkisë Ura – Vajgurore: “Bashkia dhe këshilli bashkiak janë të impenjuar maksimalisht për situatën e rënduar me shumë probleme shëndetsore për banorët. Kemi bërë disa shkresa në adresë të pushtetit vendor dhe qeverisë ku kemi kërkuar disiplinimin ligjor të aktivitetit të këtyre firmave, të cilat vazhdojnë të punojnë jashtë kushteve teknike e ligjore.  Shpërthimet e përditshme nga minat janë bërë një gangrenë që nuk durohen më. Tani kanë dalë në plan të parë sëmundjet e rrezikshme që duhen vlerësuar maksimalisht. Bashkia nga ana  e saj për të parandaluar këtë fenomen ka akorduar një fond prej 6 milionë lekë për pyllëzimin e zonës përreth, pyllëzim që mendojmë se do të shërbejë si aspirator natyral. Situata është serioze dhe ne kemi kërkuar që të bëhen analizat për të gjithë banorët e kësaj zone për të dalë në një  përfundim real. Për ne si institucion vendor, situata duhet të disiplinohet me ligj dhe për këtë nuk do të rreshtim së kërkuari”

Përgatiti faqen Dilaver Xhelili
Një vështrim i shkurtër mbi maturën shtetërore
Z. Stavri LLAMBIRI, 

anëtar i grupit të punës për maturën shtetërore 
Gjithkush, që po dëgjon nga të gjitha anët për maturën shtetërore, po peshon pikat e forta dhe ato të dobtat e saj. Ky shkrim po bën po këtë punë dhe po nis nga pikat e forta.

Më pak provime për diplomën e pjekurisë 

Maturantët e viteve të kaluara duhej të përballonin tri provime lëndore: letërsinë, matematikën dhe fizikën. Sivjet nuk kanë punë më me fizikën si lëndë e provimit të detyruar. Mbeten kështu vetëm të kalojnë provimet e dy lëndëve që të fitojnë diplomën e pjekurisë.  Çdo nxënëns i vitit të katërt e ka ndier që tani këtë lehtësim. Nga ana tjetër, për secilën nga tri lëndët e sipërpërmendura zhvilloheshin dy seanca provimesh, njera me gojë dhe tjetra me shkrim. Bëheshin kështu gjithësej gjashtë seanca provimesh. Tanimë do të jenë vetëm dy seanca.


Jo më dy herë provime për të njëjtat njohuri

Secili maturant duhet ta ketë patur tepër bezdi dhe, ka të ngjarë, që të mos e ketë kuptuar fort mirë se pse pasi provohej një herë në maturë për tri lëndët e provimit, qe i shtrënguar, që vetëm më pak se dy muaj më pas, edhe një herë tjetër të provohej për këto lëndë, por tani në Tiranë. Ishte një mënyrë për të pohuar troç se askush nuk duhej t’i besonte provimeve të maturës që zhvilloheshin nëpër shkolla.


Nuk jeni i detyruar për çdo rast që të kaloni në provimet me zgjedhje

Më diplomën e pjekurisë maturanti i ka të hapura dyert e atyre degëve të shkollave tona të larta publike në të cilat ka vende të lira. Me fjalë të tjera, kërkush nuk është i detyruar të japë provimet me zgjedhje kur dëshiron të ndjekë një shkollë të lartë në kryeqytet apo larg tij, në të cilin kërkesa është më e vogël se oferta. Nëse, përkundrazi, ka më shumë pretendentë se sa ka vende, atëhere këta lipset të dëshmojnë vlera konkuruese dhe do ta dëshmojnë këtë duke i hyrë dhe provimeve me zgjedhje.  Ky është përkufizimi i liberalizimit të shkollave tona të larta publike, aty ku veçoria e degës kërkon dëshmi të talenteve të veçanta si në Akademinë e Arteve: Pranim vetëm me diplomën e pjekurisë aty ku nuk ka shtrëngesë vendesh dhe shtim dora-dorës i vendeve në degët tepër të lakmuara.  


Më pak shpenzime zyrtare për kërkesën e pranimit në shkollat e larta

Sivjet, kushdo që ka përfunduar detyrimet e diplomës së maturës dhe kërkon të ndjekë një shkollë të lartë, duhet të paguajë nga 1 500 lekë për secilin nga dy lëndët me zgjedhje dhe nga 300 lekë pranë secilës shkollë të lartë, për çdo degë që dëshiron të provojë veten. Kështu, një maturant që përzgjedh tri degë, do të paguajë gjithsej 3 900 lekë.  Në vitin e kaluar akademik, meqë për secilën degë pagesa ishte 2 000 lekë, kandidati ka paguar 6 000 lekë. Kuptohet që vjet do t’i duhet të shpenzonte 10. 000 lekë po qe se do të paraqiste kërkesën në pesë degë, kurse tani shuma do të jetë 4 500 lekë.


Më pak shpenzime të tjera familjare për të ndjekur shkollat tona të larta publike

Ashtu sikundër në vitin e kaluar, çdo kandidati për student, do t’i bjerë dy herë për të shkuar në sportelet e shkollave të larta. Një herë për të njoftuar zyrtarisht degën që dëshiron të ndjekë dhe kjo bëhet tani, nga 1 marsi deri më 30 prill, dhe herën e dytë për t’u regjistruar si fitues tanimë.  Është e vërtetë që këto janë shpenzime dhe jo të pakta sidomos për ata që vijnë nga zona të largëta. Mund të zëvendësohej ardhja e parë duke iu drejtuar shkollave dhe këto të dërgonin në shkollat e larta emrat e kandidatëve dhe degët kandidate. Kështu do të pakësoheshin shpenzimet, por do të shtoheshin së tepërmi shqetësimet e aplikantëve. Vështirë që ata të ndjeheshin të sigurt që kërkesat e tyre kishin mbërritur atje ku duhet dhe me saktësinë e duhur. 


Në të vërtetë shpenzimet e këtij lloji nuk janë shtuar, por pa dyshim do të ulen shumë shpenzimet e tjera të familjeve tona, aq të mëdha sa kapin shifra marramendëse, në disa qindra miliona lekë çdo vit. Këto janë shpenzimet për kurset private, sa më mirë në Tiranë pasi aty janë ata që hartojnë tezat e provimeve, dhe nuk është fjala vetëm për pagesën e profesorëve a mësuesve, por edhe për lekë të tjera të derdhura për jetesën disaditëshe, por jo rrallë edhe disajavëshe larg shtëpisë, shpesh edhe vetë i dytë, bashkë me njerin nga të afërmit.


Doemos do të ketë përsëri kërkesa për kurse plotësues private, por jo më në nivelin e një sakrifice financiare të familjeve.

Nga ana tjetër, sivjet kurse plotësuese për lëndët me zgjedhje do t’i marrë përsipër vetë shteti. Sipas një kalendari tanimë të hartuar nga Ministria e Arsimit dhe e Shkencës, në çdo shkollë mësuesit më të mirë do të zhvillojnë dy javë konsultime për lëndët që nxënësit kanë zgjedhur në bllokun natyror ose shoqëror. Meqenëse shkollat profesionale do ta kenë më të vështirë të përballojnë provimet me zgjedhje, pasi ato bazohen në programet e shkollës së mesme të përgjithshme, mësuesve të këtyre shkollave do t’u bashkohen kolegë nga shkollat e mesme të përgjithshme në këto kurse të posaçme. 


Shumë më tepër informacion për të marrë vendime

Tanimë skema e përgjithshme e maturës shtetërore u është bërë të gjithëve e njohur, qoftë përmes itenerarit zyrtar, dmth. njoftimeve për shtyp të vetë Ministrisë, si dhe informacionit që drejtoritë arsimore u dërgojnë shkollave, qoftë për hir të interesimit të përditshëm të mediave. Shpërndarja tani së fundi e programeve orientuese të secilës lëndë për shkollat  e mesme të përgjithshme u lehtëson sakaq përpjekjet mësuesve dhe nxënësve dhe mjaft kohë para se të përballen me provimet. 


Por, për herë të parë secili maturant do të dijë së shpejti kuotën e pranimit të secilës degë, edhe tarifat e hyrjes.

Kjo do të thotë se këtë radhë çdo familje, maturant dhe prind, kanë kohë dhe informacion të mjaftueshëm që të marrin vendimin e vështirë, atë të përzgjedhjes së degës së shkollës së lartë.


Tanimë një notë tregon të njëjtën dije
 
Qëkuri nota e njëjtë e provimit të maturës nuk ka nënkuptuar të njëjtin zotërim të lëndës. Një notë “tetë”, p.sh. e dhënë nga një komision provimi i një shkolle, ndyshonte, nganjerë me tepri, nga po nota “tetë” e komisionit të një shkolle tjetër. Të dy komisionet mund të ishin korrekt, por mbeteshin subjektive, pasi ka munguar një standard i njëtë për kudo i vlerësimit.

Sivjet në Qendrën Kombëtare të Vlerësimit dhe të Provimeve do të grumbullohen përgjigjet e të gjithë maturantëve të Shqipërisë, për povimet e detyruara, edhe ato me zgjedhje dhe një ekip mësuesish do t’i vlerësojë me notë. Kjo do të thotë një ekip, një standard, një notë për të njëtin zotërim të lëndës. Dhe për të qenë fort e sigurt secila notë, përgjigjja e secilit nxënës do të vlerësohet dy herë, nga dy mësues, dhe qoftë edhe me një pikë të ndryshojë vlerësimi, një mësues tjetër do ta shqyrtojë këtë ndryshim. 


 Pakësim shumë i fortë i falsifikimeve


Kushdo e ka provuar, pasi kështu ka ndodhur që shumë herët, se si është kopjuar në provimet e maturës. Ç’është e vërteta jo aq vetë nxënësit, se këta vendosen larg njeri-tjetrit, por më shpesh mësuesit janë ata që shpërndajnë kopjet nga më të mirët te më të dobtit dhe në fund dalin me po atë notë osë note të përafërt si ata që vërtet kanë njohuri sa për atë notë dhe të tjerë, që nuk kanë mësuar me aq zell e dijnë fare pak. Duke qenë e padrejtë në mes nxënësve, është edhe një mësim i fortë për të mos u besuar institucioneve shtetërore, dhe ky mësim merret bashkë me matematikën e letërsinë dhe nuk shlyhet lehtë.


Personeli mësimor, duke përfshirë këtu edhe drejtorin e shkollës, nuk janë dhe aq të interesuar që nxënësit të dalin dobët në provimet. Ky është shkaku kryesor. Duke filluar nga kjo maturë do të mbikqyrin nxënësit tek zhvillojnë provimet me shkrim jo më mësuesit e asaj shkolle, por mësues jo të asaj shkolle, jo të asaj lënde dhe të mirënjohur për korrektesën e tyre.

Nga ana tjetër, vetë nxënësi do të jetë interesuar tani që të mos u jepet kopje të tjerëve, pasi ai mund të dëmtohet aq sa të humbasë degën e dëshiruar. Rezultatet do të renditen dhe do të jenë numra me tri shifra, madje edhe me një pas presjes dhjetore dhe mund të humbasësh për fare pak.


Forcimi i shkollës së mesme 


Reforma e maturës është veçse një pjesë e një reforme më të gjerë, reforma e shkollës së mesme. Shkolla e mesme është burimi i emancipimit shoqëror dhe i produktivitetit ekonomik, është gjithashtu kushti që shkolla e lartë jona të jetë cilësore. Duke lënë në dorë të shkollës së mesme fatin e studentit, e kemi veshur me një prestigj të ri që nuk e ka pasur më parë. Ky prestigj është parakushti i forcimit të shkollës së mesme.


Grupet e interesit

Ndërsa skema e maturës shtetërore u përvijua si version i parë nga një grup i gjerë ekspertësh, me përbërje nga shkollat e larta, shkollat e mesme dhe nga institucionet shtetërore, që kanë të bëjnë me këtë reformë, ky version kaloi në një shqyrtim të imët nga rreth dymijë maturantë dhe qindra mësues. Ky këmbim mendimesh solli ndryshime jo të pakta dhe, mund të themi se në skemën përfundimtare ka një bashkautorësi shumë të gjerë. 


Nga ana tjetër, është ngritur Komiteti i Maturës Shtetërore, në të cilin marrin pjesë pedagogë të shkollave tona të larta, drejtorë shkollash publike apo private, të mesme të përgjithshme apo profesionale, mësues, student, nxënës dhe prind.

Ministri nuk mund të marrë asnjë vendim pa u këshilluar me këtë Komitet, madje ata kanë të drejtë të thërrasin këdo në raport e të sigurohen për mbarëvajtjen e përgatitjeve duke vëzhguar drejtori arsimore dhe shkolla.

Pikat e dobta

Heqja e provimeve me gojë

Nëse do me të vërtetë që të diagnostikosh tërësisht njohuritë dhe kulturën e një maturanti, vlerësimi me gojë është një mjet që duhet në të gjitha lëndët, por sidomos në të tilla si letërsia apo historia.  Provimet e sivjetme me shkrim do të duhet të plotësojnë me sa munden këtë boshllëk. 

Megjithatë provimet me gojë u hoqën pasi atyre nuk u besohej ashtu si janë zhvilluar nota të pamerituara hasen më dendur në këto provime me gojë, madje kanë shërbyer për t’i dhënë një dorë nxënënsve që nuk ia kishin dalë mbanë në provimin me shkrim. Nga ana tjetër, në shumë lëndë ato ishin kthyer në një riprodhim mekanik të disa njohurive, edhe deri për nxënësit më të mirë. 


Mësues “bujarë”

Nuk është e pamundur të ndodhë, që mësuesi-mbikqyrës i provimit me shkrim, ndonëse nuk ka ndonjë interes të drejpërdrejt për rezultatet e nxënësve që mbikqyr, t’i “vijë keq” për ta dhe të organizojë një kopje të përbashkët për të gjithë ata nxënës. Ai rrezikon shumë, pasi dëshmia do ta pushonte nga puna.


Në Ministri po përpunohet një paketë e posaçme masash për ta parandaluar këtë mundësi. Kështu p.sh. do të pakësohen në minimum mjediset e provimeve ku mbikqyr vetëm një mësues, qofshin këto në qytete, por edhe në fshatra.


Llogaritë e vitit të ardhshëm shkollor

Mund të ndodhë që disa maturantë të vitit të ardhshëm shkollor të kufizojnë zellin e tyre vetëm në lëndët e provimeve të detyruara dhe provimeve me zgjedhje, kurse për lëndët e tjera, për të cilat do të vlejë vetëm nota përfundimtare, të mos e mësojnë fort po të bëjnë çmos të “rregullojnë” notat me forma të llojllojshme abuzive.


Ka kohë deri atëherë, por një formë parandaluese mund të ishte përfshirja e një provimit të detyruar me short pak muaj para përfundimit të vitit shkollor.
Shkolla në edukimin kombëtar të jetë bazë për ruajtjen e identitetit

Nëse do t’u referoheshim pesëdhjetë viteve që shkuan, do të kapnim thënie të tilla, si “feudalët e pasanikët shqiptarë gjithmonë e kanë tradhtuar vendin për interesat e tyre”. A është e vërtetë kjo? Duke arsyetuar me qetësi, do të arrinim në përfundim se pronarët e tokave dhe pasanikët nuk mund të tradhtonin interesat kombëtare, mbasi pronat e pasuritë e tyre i kishin brenda truallit shqiptar dhe kështu ata do të binin ndesh me interesat e  vetes. Ata që mund të  shisnin interesat kombëtare ishin të papronët. Ata nuk kishin se ç’humbisnin me tradhtinë që bënin. Të atillë qenë bijtë e “Stalinit” e të “Enverit”, të cilët e quajtën veten internacionalistë. Nëse analizohen angazhimet politike gjatë luftës, vetë L. Belishova dhe R. Parllaku janë shprehur se në radhët e nacionalistëve Ballë e Legalitet kishte me shumicë  intelektual, gjë që nuk shuhej në radhët e komunistëve. Kjo do të thotë se në të djathtën ishin radhitur të mençurit, ata që kishin dëgjuar për komunizmin. Në të djathtën ishin të pasurit, të cilët nuk mund as të vidhnin e as të zhvasnin. Atë mund ta bënin vetëm zbatharakët e të uriturit. Çuditërisht ka nga ata që e heqin veten të djathtë, shprehen se ka patur nga ballistët që kanë shqyer veshët e grave e kanë zhvatur florinjtë nga qafa e grave dhe më pas thonë të vërtetën që ai person ishte vrarë nga vetë ballistët. A nuk do të thotë kjo që ai nuk mund të ishte ballist? Këto refleksione shprehin alergjinë e krijuar nga sistemi komunist. Të kesh alergji ndaj nacionalistëve do të thotë të kesh alergji për të parët e tu, për eshtrat e luftëtarëve të rënë nëpër mijëra vite deri në ditët tona. Sigurisht që këta janë aq mendje ngushtë sa për luftë të shqiptarëve njohin vetëm Luftën Nacionalçlirimtare, sikur ajo të ishte vërtetë aq heroike, kombëtare e mbarëshqiptare, duke ditur mirë se për një vit e gjysmë që mbajtën pushkën në krah dhe vet nuk dinë nëse kanë pasë vrarë gjë, apo kanë qëlluar në erë, duan të privatizojnë heroiken shqiptare, lavdinë e krenarinë shqiptare duke u munduar ta bëjnë të trashëgueshme brez pas brezi ndër nipër e mbesa të tyre me shpërblime në para nga mundi e varfëria e shqiptarëve. E gjithë kjo për të ngritur sa më të forta barrikadat majtiste si mburoja të pushtetit të tyre edhe pse sot nuk janë aspak të majtë, mbasi bijtë e internacionalistëve të djeshëm janë kthyer tashmë në pronarë të mijëra hektarëve në bregdete të mbushura me vila luksoze, të hoteleve nga Shëngjini, Durrësi, Golemi, Vlorë e lëre pastaj Riviera deri në Saranda pa përjashtuar edhe Pogradecin.


Nga sa thamë më sipër kurrësesi nuk duhet të mohojmë gjakun e të rënëve. Gjaku i tyre është lapidar i kombit, është lavdia jonë dhe pse heroizmin e tyre i përvetësuan ata që mbeten gjallë nga që nuk luftuan kurrë e që gjithë asaj periudhe lufte nuk e shkrehën asnjëherë, por u fshehën ferrave, ndërtuan  intriga, vranë të ndershmit prapa shpine dhe kur erdhën në pushtet bënë ç’u deshi qejfi. Nuk përjashtojmë luftëtarët e vërtetë që luftuan me ndershmëri, morëm edhe plagë pa e patur frikë vdekjen. Kurrësesi nuk duhet të ngulitet në trurin e shqiptarëve se vetëm kjo luftë paska qenë vendimtare në historinë shqiptare kur dihet së paku tani se fati i luftës nuk u vendos nga shqiptarët, por nga marrëveshja e Jaltës. Është fatkeqësi kombëtare që historianët nuk po munden të fiksojnë një histori të vërtetë. Ende diskutohet dita e çlirimit, kur ka plot dokumenta që e vërtetojnë atë. Edhe sikur të mos jetë e saktë, për faktin se data njëzet e nëntë është dita e çlirimit të Jugosllavisë, ai që është pak shqiptar duhet të vendosë për atë  që është më afër shqiptares. E them këtë  mbasi njëzet e teta mbart  tri nga luftërat më kulmore të historisë së popullit tonë, ngritjen e flamurit në Krujë nga Skëndërbeu, ngritjen e flamurit të Vlorë nga Ismail Qemali dhe më së fundi çlirimin e vendit nga okupatorët. A duhet të bëhet njësh kjo datë? Sigurisht që po. Se ç’është një historian me mbiemrin tejet sllav i cili me forcë për të mos thënë me dhunë ngulmonte t’u diktojë dëgjuesve nëpërmejt televezionit se data e vërtetë është njëzet e nënta. Kush na qenka  ky sllav që na vendoska për të vërtetat e shqiptarëve kur ne kemi plot historianë shqiptarë e puro shqiptarë? A mos vallë u dashka që historinë tonë ta ndërtokan të huajtë siç kërkojnë dhe grekërit të fusin hundët në këto punë? Gjithkush e di influencën sllave për fatet e vendit tonë. Nuk dua aspak të mohoj rolin e shkencëtarëve të huaj kushdo qofshin ata që vërtet me argumente shkencore me ton të qetë e argumentues e shfaqin mendimin e tyre, por jo ashtu si do Popoviç, i cili di vetëm të ulërijë dhe kjo ndodh për mendimin tim, se ai nuk ka mundësi argumentimi. A nuk është  për të ardhur keq që në tekstet e historisë të klasave të teta shkruhen ende gjëra të paqena, si në luftën e  Tiranës u vranë 2000 gjermanë, ndërkohë që gjermani pretendon të jenë jo më shumë se 300 trupa. A nuk është e mirë që të shkruhet e vërteta historike si për qëndrimet e majta edhe të djathta duke u mbështetur mbi dokumentet e jo mbi individët, të cilët kanë parë dikë dhe ia veshin ballit apo një tjetër partizanëve? Pse të mos u thuhet nxënësve e vërteta për Qemal Stafën, kush ishte dhe si u vra, kur këto i thonë dëshmitarët e gjallë. Pse të mos thuhen  të vërtetat për Ever Hoxhën, i cili ende në histori nuk thuhet se ka qenë një gjakatar që vrau elitën e shoqërisë shqiptare, edhe pse këto të gjitha janë të vërtetuara nga dëshmitarë okularë e nga dokumente të arkivuara. Të gjitha këto gjëra duhet t’i serviren shkollës për një të vërtetë të madhe që duhet thënë. Mësuesi në këto raste duhet të jetë operativ, i zhdërvjellët, komunikues dhe tepër i saktë. Jo t’i provokoj këto biseda, por t’i sqarojë kur ato të  përballen. 


Po ç’duhet të bëjë shkolla për edukimin kombëtar? Atë ç’ka bëri PD-ja me ardhjen në pushtet e ç’bëri PS-ja me të marrë pushtetin. Himni kombëtar me të cilin çelej java mësimore u evitua tërësisht sikur të mos ishin aspak shqiptarë. Programet artistike nëpër shkolla, kulmuan absolutisht me “heroiken” e Luftës Nacionalçlirimtare duke spostuar luftërat legjendare nëpër shekuj, ku përfaqësohej me një këngë, edhe pse ato luftra qenë faktorë që ne ruajtëm gjuhën, zakonet, traditat, kulturën e identitetin tonë. Mendoj se urgjentisht duhet t’i rikthehemi me të gjitha format, mënyrat e mundësitë e edukimit kombëtar të brezit të ri. Për të edukuar më tej krenarinë kombëtare, të bëjmë atë që bëjnë fqinjët tanë e që ne nuk e dinim. Të ngrihet flamuri në mënyrë ceremoniale nga nxënësi më i mirë i shkollës më 28 Nëntor apo 7 Mars. Të thellohet puna edukative në lidhje me edukimin  kombëtar duke shfrytëzuar ngjarje, vende dhe heronj. Të shtohet numri i aktiviteteve të këtij qëllimi me njerëz që kontaktohen dhe dokumenta të afishuara. Të organizohen eskursione për këtë qëllim, por jo formale, por ku lektori të ketë bërë një përgatitje serioze që me bisedën e tij dhe orientimin  e nxënësve, të ngjallë imazhet e hershme nëpërmjet imagjinatës e fantazisë duke ngacmuar kështu krenarinë për të parët tanë dhe historinë që ata na lanë. Kështu mund të pretendojmë  të edukojmë te fëmijët tanë dashurinë për mëmëdheun, krenarinë për kombin tonë e respektin për simbolin kombëtar që është flamuri ynë. Kjo sigurisht që është krejt e mundshme duke vënë në drejtim njerëz me formim tërësisht kombëtar, ndërkohë komunikues, vizionarë e të zhveshur nga militantizmat politike. I them këto me besimin absolut se qeveria tashmë është angazhuar dhe pret sa hienat e kuqe, mbasi të kenë bërë sa të munden për të fshehur hajninë e tyre,  të ikin si lakuriqët e natës nga drita e diellit. Ata në të vërtetë i kanë lënë karriget, por i kanë kapur prej këmbësh, që sa të bëjnë të ulen të ardhurit i rrëzojnë. Por ta dinë mirë, se sado të zbatojnë mësimet e këshillat e grekut, nuk mund të bëjnë më si në nëntëdhjetë e shtatën, erdhën me pushkë, vranë një popull të tërë dhe prehërin deshën ta pastrojnë. Do të bënin mirë të rrinin rehat mbi milionat e zhvatura nga populli i robëtuar nga varfëria e të mos i binin më në qafë.

Me ç’shihet ata nuk rrinë dot pa pushtet, ndaj dhe sajojnë mijëra forma për të sabotuar punët ngado. Populli po njeh tashmë më mirë dhe po kupton se kush janë. Ata që punuan 8 vjet po me ato ligje tashmë nuk u  pëlqekan ato. Ja pra, se kush është pjella e djallit, kush është e majta dhe se si e përdorin ata kalin e  Trojës.

Luftar Spahiu
Curzio Malaparte

Vdekja e Hektorit


Ora u zgjodh më së miri. Hektori s’mund të  vdiste veç në atë orë. Dielli porse ishte zhytur në det pas ishullit të Tenedos dhe yjet e parë duken në qiell me një vezullim në shpatin e pyllëzuar të Idas. Drita e praruar e perëndimit të diellit dilte si me përtim mbi gurët, muret, trungjet e pemëve, mbi bar dhe mbi mbulesën e kuajve, e butë dhe  mbuluar si lëkurë peshku. Të dy lumenjtë binjakë kishin një dritë të argjendtë në pluhurin   e gjelbër të  fushës, e cila zbriste në det me një pjerrësi të vogël me njolla të verdha të pyjeve të gjineshtrave. Një mjegull kaltëroshe përzien  profilin e anijeve të futura në cekëtinën e  detit, ku ishin përhapur algat e thata. Pranë grykëderdhjes së Simonetës, nën atë qiell si xham ende i ndezur nga rrezet e ndritshme të muzgut të mbrëmjes, stallierët çojnë kuajt për të pirë ujë.


Një pritje e frikshme dhe e heshtur zbret në skenën e prekshme e të çoroditur. Të përhapur në grupe të vegla e të izoluara, njerëz në këmbë ose hipur në kuaj qëndronin në mes të fushës, duke vështruar drejt kullave me bedena të qytetit. Një karvan karrocash kalon në  vah Skamandron. Një grup ushtarësh në arrati,  ndjekur nga  pas nga disa kalorës të pakët në numër, vraponin andej-këtej dhe befas ndalonin. Kuajt e ndjekësve kishin qëndruar me kokën dhe turirin futur në bar. Ishte një moment i qetë dhe paqësor, një pauzë zemërimi në atë rrëmujë beteje mizore, që tashmë kishte marrë fund. Dhjetë vjet luftë e përgjakshme s’e kanë ndryshuar pamjen e  vendit. Kjo orë shëmbëllen me të gjitha orët e perëndimit të diellit në vitet e paqes, kur barinjtë mbledhin tufat dhe kopetë e kuajve, midis dy lumenjve dhe gjahtarët e rinj të derrave të egër e të kaprolleve galopojnë nëpër fshat, ndjekur nga lehja e gëzueshme e zagarëve dhe tashmë rojet u binin trumpetave të armëpushimit, që nga lart Kullës së Skeas, ku portat e rënda prej bronzi kërcisnin mbi menteshat dhe fshatarët, rojtarët e pyjeve, lopçarët, ktheheshin në qytet si një ushtri e thyer, duke ngritur një re të madhe pluhuri të kuqërremtë.


Tashmë mbi Ide ndriçonin zjarret e qymyrxhinjëve dhe në tërë  fushën e hapur kishte një nxitim, një rendje, një konfuzion zhurme të tufave, kopeve, karrove mbuluar nga hija e natës.


Pranë Kapifikos, tek dy  shatërvanët, rrobalarëset mblidhnin teshat e ndehura për t’u tharë mbi gardhet përgjatë lavanderisë, duke qeshur e biseduar me zë të qetë gurgullues. Grupe fëmijësh rendnin me zëra të lartë nëpër lëndina jashtë portës dhe ushtarët mbi skarpatë, mbështetën tek bedenat mburojat dhe heshtat, shikonin drejt detit, duke vënë dorën mbi sy nga reflektimi i perëndimit të diellit.


Hektori është vetëm aty, në këmbë, rrëzë mureve të mbushur me popull para Portave të Shisë, tashmë të mbyllura pas tij. Ishte vetëm, i trishtuar, me një  brengë të madhe në shpirt, me një trishtim të përgjumur dhe zhgënjyes.


Sytë e tij nuk shikonin as malin, as detin dhe as  fushën plot të plagosur, të vdekur, as këmbësorët në arrati, as kuajt ergjele. Vështrimi i tij humbet në dritën e praruar të perëndimit, në mjegullën kaltëroshe që ngrihet nga grykëderdhja e Skamendros dhe e Simonetës. Në shpirt i lind një mendim i këndshëm se lufta kishte mbaruar, se paqa po mbretëron prapë në fushat pjellore, të cilat dje të gjitha ishin të skuqura nga gjaku, të zbardhura nga kockat e zhveshura nga qentë dhe korbat, se u kthyen perëndimet e këndshme e melankolike, se luftëtarët endacakë me armë nëpër ultësirë, janë fshatarë, barinjë, lopçarë në rikthim pas një dite të lodhshme në qytetin që mban erë qumështi dhe bukë të freskët. Lufta ka pak që ka mbaruar dhe bregdeti është liruar nga anijet armike, pranë vendit ku ishin tendat e Akilit, një pllakë mermeri kujto flakadanin e Patroklit. Megjithatë në largësi të afërt nga pika ku ngrihej pavioni i atridit, dukej gjysma e gurit rreth të cilit kuajt vinin vërdallë në lojërat funebre për nder të birit të Menecit. Tashmë lufta kishte mbaruar. Kohë të bukura janë kthyer. Stina e pastër dhe e dashur e barinjve, e pelave me gji të fryra nga qumështi, e kopeve të dhënëve që dëshironin barin e njomë, stina e dashur për panair, për gjah dhe e peshkimit, e revanit të heshtur përgjatë bregut të detit.


Me këto mendime të ëmbla Hektori ishte përhumbur dhe as që dëgjonte britmat gulçuese të të atit, as ulurimat e së ëmës, as thirrjen e tmerruar të popullit. Bile kujtimi i Akilit s’është më, veç një hije e vagëllimtë, një emër i largët. Ç’është ajo atje në fund midis kallamishtave të Skandros që shkëlqen? Mund  të ishte një yll, një yll i njomur nga uji i detit, që ndriçonte i kaltërt në hijen e mbrëmjes. Hektori është i  lodhur, do të donte të shtrihej në bar, të flinte me kokën mbështetur tek mburoja, nën muret që lëshojnë një erë të vakët menteje dhe dëllënje.


Dita kishte qenë e nxehtë, era mbytëse e shirokut që fryti gjithë pasditen ka rënë. Tani flladi i  lehtë i detit e përshkon dhe i jep një dridhje të ftohtë. Ai është mbuluar nga mpiksja e gjakut, ende  i dhëmb gjuri, rripi i helmetës i shtrëngon fytin, një sumbull djerse i pikon mbi gjoks nga mjekra gjithë pluhur. Tani Hektori është 33 vjeç, në kulmin e forcës dhe të brengosjeve të para.  Tashëm në verën e jetës së tij zëri po i dobësohet. Mendon për prehje të ëmbla, pas një lufte kaq të gjatë e mizore. Ç’është pra ajo britmë që papritur i vjen nga lart? Do të jetë roja që lajmëron gardianin të mbyllë portat, mbase është nëna që thërret birin e saj, i cili është vonuar duke lozur me shokët në lëndinë jashtë mureve. Dëshira për shtëpinë e qetë, për shtratin e butë, për gruan dhe djalin i  shfaqet befas në shpirtin e tij të lodhur dhe të ëmbëlsuar nga ndijimi i paqes. Tani është ora që të hyjë në qytet, do të ngjitet në shtëpinë e tij, do të marrë në krahët e fryrë nga gjakosja Andromakën e buzëqeshur dhe  vogëlushin Astianeto me buzë të zbardhura nga qumështi i gjirit të nënës. Donte të  lëvizte, të nisej, por një gjumë i ëmbël i lidh gjunjët.


Ç’është ai yll që po del atje në fund të brigjeve të Skamandros?


Do të jetë Shigjetari me qenin e tij të egër. Është vonë. Papritur i duket se dikush e thërret. Sigurisht është roja që lajëmron orën e  natës. Nuk dëgjon dot britmën e Priamit, që e nxit për t’u futur brenda mureve  dhe të shpëtojë nga tërbimi  i tmerrshëm i Akilit. Nuk dëgjon ulërimën dëshpërurese të Ekubës: “Bir,  bir, bir”, të Ekubës që nxjerr gjoksin dhe i tregon gjirin e  nënës, s’dëgjon britmën e tmerruar të shokëve mbledhur në Skarpatë, që shohin Akilin tek del nga mjegulla e lumit me një heshtë të zezë duke vrapuar drejt qytetit. Stina e ëmbël e paqes ka ardhur dhe ai  tani mendon për prehje, lojëra, gjah, korrje, vjelje e për dashuri. Ç’është ai  yll që po del papritur dhe që po rrëshqet nëpër  fushën e gjerë? Sigurisht është Shigjetari me qenin e tj të egër. Mos vallë është perëndi, Apolloni, miku i Dardanëve?


Tashmë Hektori sheh në rrezatimin e atij ylli një fytyrë të ndritshme shkrepëtimën e syve, shkëlqimin e mburojës, flakërimin  e armëve të arta e të argjendta. Mos vallë është Pelidi i përgjakshëm, hakmarrësi i Patroklit?


Një drithërimë tmerri i ngrin kockat dhe Hektori ikën përgjatë mureve, në erën e freskët të mbrëmjes, në aromën e algave e të barit të thatë. Akili i heshtur dhe i shpejtë e ndjek, duke tundur heshtën.


Ata rendin duke ngjitur Kodrën e Vrojtimit, mbërrijnë tek Dy Shatërvanët dhe zbresin drejt Fikut të Egër e të vetmuar. Dhe ja, në rrëzë të pemës një luftëtar frigjan është shtrirë duke mbështetur kokën në trungun e bardhë e të lëmuar, me sy të zgurdulluar dhe në ata sy pasqyrohet një dritë liqeni, një qiell i lodhur dhe bosh. Tri herë i ranë rrotull murit, tri herë Hektori ndesh vështrimin e vdekjes, tri herë zhytet në ata sy të hapur dhe pa fund të kuqtë e mekur të perëndimit. Dhe këtu ndalon dhe i bën ballë Akilit. Dhe Athina merr pamjen e Diofobit, i afrohet përkrah tij: “Vetëm ti nuk më braktis, ti je më i ri, më i shtrenjtë nga vëllezërit e mi” dhe zëri i Hektorit është trishtuar, është një zë i dhimbshëm dhe i pamëshirshëm.


Tani Akili ndodhet para tij, me shpatulla pas murit të kaltërt të detit, në frymëmarrjen e gjelbër  të fushës, në ndriçimin  e argjendtë të lumenjve. Heshta e Pelidit gumëzhin në erën e këndshme të kripës e të barit, rrëshket mbi kofshën e kundërshtarit dhe ngulet duke u dridhur mbi tokë.  Athina është e gatshme, e merr dhe ia çon Akilit.


“O Deifobo i rremë,- bërtet Hektori, - O Athina tradhtare! Dhe e vërvit shtizën, maja e hekurt përplaset pas mburojës së ndritshme e të pathyeshme. Por biri i Peleut godet për herë të dytë me heshtën fatale dhe Hektori bie me fytin të çarë.


Në ajër ndihet një zhurmë insektesh, një cicërimë harabelash midis gjetheve të fikut të egër, një zhurmë hareje zërash  fëminorë, një blegërimë delesh, një hingëllimë e largët kuajsh. Një gjumë i ëmbël i rëndon sytë që po i fiken. Të fle, të fle dhe Akili s’është, veç një ëndërr, një Yll që po perëndon, një yll që zhytet në det. Fytyra mizore e Pelidit zhduket në një mjegull të lehtë e të ndritshme. Një Sokëllitje qenësh të uritur mbërrin nga anët e lumit. Hektori ngjethet dhe parandjenja e hënës zbardh pyjet në  Ida. Donte të flinte, ka ftohtë. Delet në vatha flenë në lëkurën  e butë të leshit. Gjaku që i del me shkumë nga plaga i gurgullon nga fyti i hapur. I duket sikur dëgjon një zhurmë nga larg, një brimë dëshpërimi gruaje. Ndofta është ndonjë nënë që thërret të birin, i cili po vonohen duke lozur me shokët në lëndinat jashtë mureve. Hektori mbyll sytë dhe një fluturim pëllumbash i ikën nga buzët. Shpirti, ëndërrat, shpresat, emrat e Andromakës e të Astianates i shpëtojnë nga goja gjysmë e mbyllur si pëllumbat në kohën e dashurisë.

Përktheu Bardhyl Myftiu
Shpërndahen çmimet 

e konkursit letrar 

“Pegas 2005-2006”


Ditën e Verës, më 14 mars 2006, në një nga mjediset e bukura  të “Castle Parc”, stafi i gazetës “Lajmëtari i Beratit”, organizoi shpërndarjen e çmimeve fituese të konkursit letrar “Pegas 2005-2006”, organizuar nga kjo gazetë.


Në këtë ceremoni morën pjesë stafi i gazetës, të rinj pjesëmarrës në konkurs dhe prindër të tyre.


Qëllimi i këtij konkursi ka qenë nxitja e krijimtarisë letrare midis të rinjve dhe hapja për ta e fushës së botimit të kësaj krijimtarie.


Për periudhën 2005-2006, iu përgjigjën kërkesave të konkursitt shumë të rinj me krijimet e tyre në poezi dhe në prozë. Nga të gjithë pjesëmarrësit e shumtë në numër u vu re përpjekja për paraqitjen e asaj krijimtarie që kënaqte kërkesat e konkursit. 


Stafi drejtues i gazetës nuk e pati të lehtë të përzgjidhte më të mirët. Midis tyre pati edhe të tjerë që konkuruan denjësisht. Po si në çdo konkurs, do të veçoheshin disa prej tyre.

Çmimi i parë iu dha nxënëses së shkollës së mesme të përgjithshme “Kristaq Capo”, Erjona Sulaj.

Çmimi i dytë iu dha nxënësit të shkollës së mesme të përgjithshme “Babë Dudë Karbunara”, Sopot Gjini.

Çmimi i tretë iu dha nxënëses së shkollës së mesme jopublike “Irfan Ngjeqari”, Sonila Dardha.

Fituesve iu dha nga një çertifikatë dhe një shpërblim simbolik.


Pas ndarjes së çmimeve takimi kaloi në bisedë të lirë rreth interesave të fituesve pas përfundimit të shkollës së mesme.

Me këtë rast, stafi i gazetës i uron fituesve të konkursit dhe gjithë pjesëmarrësve suksese në shkollë dhe në punë (për ata pjesëmarrës që janë në punë), dhe suksese në krijimtarinë e tyre letrare.

Lajmëtari

Vëllezërit Duhanxhiu
Qytetaria beratase është e lidhur ngushtë me artin e kulturën e qytetit të vet. Kjo në shekuj është transmetuar në breza dhe është bërë gjak e mish i trupit të saj, pa të cilën nuk mund të kuptoj vetveten. Artistët e qytetit tonë janë të shumtë në sfera  të ndryshme të artit e të kulturës qytetare, si poetë, shkrimtarë, publiçistë, historianë, piktorë, skulptorë, mjeshtra të gdhendjes së drurit, qëndistarë, këngëtarë, valltarë, artistë të humorit e të dramës, etj. Të gjithë këta përbëjnë thesarin e  madh të këtyre vlerave, që rrethojnë kurorën madhështore historike të këtij qyteti të lashtë, Beratit.

 Si pjesë e këtyre vlerave janë dhe këngëtarët  e valltarët popullorë qytetarë. Kështu mund të përmendm vëllezërit Maman (Selman) e Astrit Duhanxhiu, të cilët kanë qenë të lidhur e të pandarë me artin e bukur të këngës e valles qytetare. Ata sot ruajnë me nostalgji kujtimet e tyre më të bukura për drejtuesit e tyre artistik, për shokët e këngëve dhe partnerët  në vallen qytetare me të cilët kanë debutuar nëpër skena dhe kanë korrur sukses dhe gjithmonë  u kanë dhënë  kënaqësi  publikut artdashës  beratas dhe atij të qyteteve mbarë Shqipërisë.



Selman (Maman ) Duhanxhiu, megjithëse është në moshën 70-vjeçare dhe i sëmurë, zemra i qan e sytë i rrjedhin lot për gjithë ato kujtime të bukura të aktiviteteve të këngës popullore që i sjell ndër mend. 

Ja ç’thotë Mamani: “Stavri, kënga është ushqim i shpirtit. Kush merret me artin shton jetën, largon stresin dhe shpirti qetësohet”.



Lindi në lagjen “Murat Çelepi” të qytetit Berat, më 13.10.1935. Që në fëmijërinë e tij e kishte pasion këngën popullore qytetare. Pasion i cili po i shtohej duke dëgjuar këngët e bukura të kënduara nga këngëtari popullor Shyqyri Fuga. Mamani duke patur dëshirën për ta dëgjuar, gjithmonë, shkonte nga pas tij sa herë që kishte dasma e gëzime familjare apo shoqërore. Ai kishte qejf të këndonte. Kur dasmorët shoqëronin me këngë këngëtarin Shyqyri Fugën, Mamani i vogël këndonte  me vete duke belbëzuar nga që i vinte turp. Kur ahengu i këngës arrinte kulmin, ai e ngrinte zërin. Ndiente një gëzim të brendshëm, se këngën po e këndonte bukur me atë të zë të ëmbël fëmijëror. Kështu Mamani, sa herë që dëgjonte se në lagje do të kishte dasmë, priste me padurim që të vinte dita e të shkonte,  sepse e shtynte dëshira që të dëgjonte këngëtarin popullor Shyqyri Fugë, që të këndonte dhe ai me dasmorët. Mamani po  rritej së bashku me dëshirën për  këngën. Në moshën 20-21 vjeçare ata ishin një grup shokësh, të cilë  i kujton me shumë dashuri. Të gjithë ishin të apasionuar pas këngës popullore. Ky grup kishte dhe një formacion simbolik të orkestrës që shoqëronin grupin, si Haxhi Metohu, fizarmonikë, Neim Spathara, në kitarë,  Selman Duhanxhiu në def dhe shokë të tjerë të grupit, Leonidha Basku, Vlash Pambuku, Niko Mile, Adem Kurteshi, Vangjel Semani, Sabri Behri (Buçi), Vangjel Melëngu,  Petraq Guxhumani. Këta ishin shokë ushtrie e cila i bashkoi më shumë se kurrë. Ata shpesh mblidheshin në tavolina shoqërore dhe më vonë kur u martuan mblidheshin në sebepe familjare së bashku me familjet e tyre dhe kalonin gëzueshëm darkat që organizonin duke kënduar këngët e bukura qytetare beratase dhe të trevave të ndryshme, si këngë  shkodrane, korçare, përmetare, këngë të elbasanit, etj. Tek shoku i tyre Niko Mile, mblidheshin më shpesh, sepse i ati i Nikos, Kristaq  Mile, ishte një këngëtar i  mirë popullor. Ai ishte i apasionuar pas këngës qytetare, mezi priste që të mblidheshin e të këndonin. Ky grup ishte serioz, që  mblidheshin për të kënaqur veten pas punës dhe kurdoherë me raste. Por Mamani  duke qenë një këngëtar i mirëfilltë popullor si dhe një dajrexhi i mirë në këtë grup, me krijimin e grupit karaktersitik të këngës popullore nën drejtimin e muzikantit të talentuar Asqeri Kadëna në vitin 1988, e thërresin dhe Mamani bëhet pjesëtar i këtij grupi ku jo vetëm që ishte një këngëtar i mirë i tij, por ai i binte bukur dhe defit, i cili mbante në mënyrë të harmnizuar ritmin e këngëve popullore qytetare beratase. Mamani  bashkë me shokët e tij dha konntributin e tij modest, për rritjen e vlerave të këngës qytetare. Ky grup dha disa shfaqje si në Berat, ashtu edhe në disa qytete, si në Fier, Kuçovë, Durrës, Tiranë. Në Tiranë ky grup dha koncert për pesë ditë rresht, ku ishte i ftuar këngëtari Zini Berati dhe suksesi ishte i madh. Shumë grupe popullore janë ngritur, por dhe janë shuar si flakë kashte, sepse nuk janë mbështetur nga autoritetet vendore të asaj kohe.

Mamani ishte jo vetëm një këngëtar, por dhe një aktor i mirë i skenës, i cili ka debutuar në disa drama ku një rol të spikatur ka patur Babë Dudën, te drama  “Babë Dudë Karbunara”. Gjithashtu ka qenë dhe një sportist i mirë. Ai ka luajtur me ekipin e “Tomorit” dhe “Spartakun” si qendërsulmues. Një nga këngët që kujton Mamani është “Trëndafili i jetës”. Por kënga është e pandarë nga vallja popullore. Kështu në famijen Duhanxhiu ajo ka qenë bashkudhëtare me këngën, të cilës i ka kushtuar rëndësi të veçantë pasioni i lindur tek i vëllai i tij Astrit Duhanxhiu.

Astrit Duhanxhiu, lindi në lagjen “Murat Çelepi” më 15. 03. 1941. I ati Osman Duhanxhiu nuk pati rast të gëzojë frutin e tij,  Astritin e valles, fizarmoniçistin, sportistin, aktorin e skenës, sepse vdiq në moshë të re duke e lënë Astritin një vjeç.  Astriti u rrit në kujdesin e nënës së tij. Duke qenë i apasionuar pas artit të muzikës  popullore,  hyri në shtëpinë e pionierit në vitin 1974, ku filloi   të mësonte fizarmonikën që ishte dëshira e tij. Por nga fundi i këtij viti, aty nga muaji tetor, në shtëpinë e pionierit vjen i riu 17-vjeçar, koreografi Ferbent Shehu dhe zgjedh disa djem dhe vajza për grupin e valles. Një nga këta ishte dhe AstritDuhanxhiu. Kështu u krijua grupi i valles dhe ky ishte fillimi i karrierës për Astritin. Ai kujton me mall shokët: Mihal Sinjari, Llazi Merxhani, Zoi Qytyku, Stefan Jançe. Astrit ka dhënë dhe shfaqje në ndërmarrje të ndryshme  të Beratit të asaj kohe. Astriti ishte dhe një sportist i mirë, portier, futbollist, basketbollist, volejbollist si dhe një atlet i mirë në garën e 100 m. Ai kujton me respekt trajnerin e tij Ibrahim Hoxha. Me këto aktivitet vazhdoi deri në vitin 1963 si portier i skuadrës së futbollit. Ai kujton shokët Bardhi Buzi, Bardh Shelegu, Budo Stanka, shkodran.


Ferbent Shehu si koreograf i valles e ndihmoi shumë Astritinm sepse ky ishte talent në valle. Prandaj i thoshte shpeshherë që të linte sportin. Ngarkesa që kishte, si ajo e punës shtetërore, aktivizimi me grupin e valles, dëshira për muzikën, bënë që Astriti të ndahej nga sporti me shumë  dhimbje dhe të merret me artin e bukur të valles popullore qytetare. Astrit Duhanxhi si valltar i talentuar ishte pjesëtar i grupit të valleve  në estradën profesioniste të Beratit. Në shfaqjet e dhëna prej saj është korrur sukses i madh si në qytetin e Beratit, ashtu dhe në të gjithë Shqipërinë. Ai ka marrë pjesë dhe në  festivalet folklorike të Gjirokastrës dhe të  Beratit në shtator 1995.

Gjatë kohës së shërbimit ushtarak, krahas detyrës, Astriti ishte i organizuar  dhe me grupin artistik të repartit si fizarmoniçist dhe valltar. Duke patur shok ushtrie muzikantin e talentuar Nito Lala, organizon  orkestrën e repartit. “Më kujtohet,- thotë Astriti,- kur ishim të vegjël, bashkë me shokët e mi Asqeri Luarin, Qamil Babunja, Avni Muka, shkonim te Fusha e Zakes (te NSHG) duke improvizuar orkestrën  me mjeter rrrethanore, këndonim këngët tona të bukura beratase. Kështu kënaqeshim”.


Në vitin 1966-1967, Astriti kryen një kurs njëvjeçar për tekstile. Pas kursit filloi punën në kombinatin e tekstileve Berat dhe filloi të aktivizohej në qendrën “Tekstilisti” si valltar dhe si aktor. Në vitin 1970-1971 kreu një kurs 6–mujor  në degën e koreografisë në Tiranë, ku mësoi  artin e valles dhe rëndësinë e lëvizjeve dhe të krijimit të figurave, për t’i dhënë jetë valles dhe për ta bërë më të kuptueshme dhe tërheqëse për spektatorin. Mësimet i mori nga mësuesit e baletit, koreografët Skënder Selimi, Engjell Tërshana, Gëzim Kaçeli, për të cilët ruan kujtimet më të mira dhe u është shumë mirënjohës. Pas mbarimit të kursit, Astritit iu dha një dëshmi që njihej për koreograf. Ai ishte zëvendës i  mësuesit të tij Ferbent Shehu, nga i cili mori mësiemt e para të artit të valles dhe ishte pjesëtar i pandarë me të në çdo aktivitet. Astriti ka kërcyer me valltarët e talentuar Melia Çavolli, Irena Dheskali, Xheni Kadëna, Asqeri Kadëna, Ferbend Shehu, Ibrahim Gërxhi, etj.

Astriti është përfaqësuar në mjaft festivale si koreograf. Me ansamblin e  Beratit ka dhënë shfaqje në Stamboll, Ankara, Samsun, Çarun, etj. Dhe pse sot është në moshë 64-vjeçare pasioni dhe dashuria që ka për artin e valleve e mbajnë të frekët.


Dëshira e Astritit ka qenë që një nga fëmijët  e tij, Dashamirit t’ia kultivonte këtë traditë të bukur të valles.  Dashamiri ka një përvojë të mirë si valltar rreth 26 vjet që nga viti 1980 që ka hyrë për herë të parë në grupin e valleve.

Kjo është dahuria që  kanë vëllezërit Duhanxhiu në shpirt e në zemër. Prandaj qytetaria beratase iu është mirënjohës artistëve të qytetit, për gjithçka që bëjnë në shërbim të artit.

Stavri Bobo
Mihal Krimçe
Ka lindur në vitin 1949 në fshatin Kutalli, Berat. Ka mbaruar Universitetin e Tiranës për letërsi. Mbi 35 vjet që punon si mësues, drejtor shkolle dhe sot specialist në sektorin e trajnim-kualifikimit të drejtorisë arsimore rajonale, Fier. Nuk e ka ndërprerë punën e tij si gjurmues i trashëgimisë kulturore e gjuhësore të popullit tonë. Ka një bashkëpunim të hershëm me Institutin e Kulturës Popullore dhe atë të Gjuhësisë, ku ka dhënë një kontribut të veçantë. Si gazetar ka bashëkpunuar me organe të ndryshme lokale dhe kombëtare.


Nga trashëgimia e pasur dhe arkivi i tij ai ka bërë një punë të kujdesshme letrare dhe artistike, nga kanë buruar këto botime:


1. Folklor vllah.


2. Skica letrare (vllahisht-shqip).


3. Spiro Gollgota (monografi).


4. Mushti i fjalës 1(fabula).


5. Mushti i fjalës 2.


6. Mushti i fjalës 3.


7. Vera e fjalës (fabula).


8. Fabula të zgjedhura.


9. Midis vllehëve të Shqipërisë (ese monografike).


10. Një vëllim me ese (së afërmi).


Autori vazhdon të shkruaj edhe në fusha të tjera të krijimtarisë dhe gazetarisë.

Zogu që mori tresh
Zogu në klasë

u tremb,

bëri një glasë.

Mësuesja pëllumbeshë

shumë u inatos,

i vuri tresh.

Kaq deshi,

klasa e thumbon:

-Zog treshi.

Shkollën e lartë

zogu përfundoi,

me diplomë të artë.

Por, tek veshi,

gjithë jetën i mbeti:

“Zog treshi”.

Lepuri diplomohet

Lepuri rend e rend,

pastaj ndalet në një vend:

-Shkollën e mbarova,

bukuri, u diplomova!

Mbi një pemë

kakaris një shpend:

-Me korrespondencë

dhe shet mend!

Mbi dru të thatë,

s’mbijnë gjethe lart.

Xhezveja e stresuar
Atje, në një qoshe,

xhezveja e menduar:

-Ah, jetë boshe,

më kanë harruar!

Hidhet, aty pranë,

duke u rrufitur

një i vogël filxhan:

-Pse je mërzitur?

-Mbeta pa punë,

këtu në aneks,

e mjera unë,

e shoh, po vdes.

-Është konkurenca,

nëna ime xhezve,

këta ekspresa,

na sfiduan ne.

Meraku i domates

Del nga ara,
domatja e pjekur,

një tjetër përpara, 

në treg ka gjetur.

Një kokërr flakë të kuqe,

të madhe goxha,

e mirë si burbuqe:

-Unë, e vogël, aha!

-Rri urtë, ç’ke me të?!

i pëshpërit motra pranë,

është me OMGJ-ë,

mos i shih surranë!

Shega rrëzon gjethet
Është freskët, vjeshtë,

shega plot kokrra hesht.

Gjethet, një nga një,

nga trupi i përzë.

Portokallja gjetheplotë,

buzëqesh, i thotë:

-Shegë, motër, të kam xhan,

pa shiko, gjethet të ranë.

-S’e shikon, jetoj si bota,

me dy gjethe, është moda!

-Ti s’di veshje tjetër,

mbete me gunën e vjetër.

Lopa dhe viçi
Lopa larë

me viçin pas,

del në pazar.

E hijshme,

gjilëshuar,

e magjishme.

Tek një butik i ri

viçi e godet me kokë:

-Dua të pi.

-Hej, je i marrë,

të nxjerr gjinë

në pazar?!

Tund brirët kau,

që u ndodh aty

dhe fjalët ngau:

-Gjithë ditën gjizbuluar,

para të birit,

e turpëruar!

Speca mban dietë
Një specë

trashaluqe

mban dietë,

bëhet me huqe.

Del me bujë,

s’pi as ujë,

pa nis hollohet,

rrudhet, verdhohet.

E zënë ethe,

mbetet pa gjethe,

gufoset, kollitet,

zë e përpëlitet:

-Më ndihmoni,

më shpëtoni,

s’kam fuqi,

isha bukuri.

Domatja faqekuqe:

-Lëri ato huqe,

dëgjo dy fjalë

dhe vëri në dhëmballë:

-Shëndeti

është mbreti,

për të tjera,

lëri tek dera.

Një mëngjes
Një mëngjes 

pulë e këndes,

në avlli

bëjnë dashuri.

Pyet pronari

nga hambari:

-Hë, grua,

a ke ç’thua?

-Ai këndes,

çdo mëngjes,

s’ha ç’lë darka,

por ç’nxjerr pjata.

Peshkaqeni dhe delfini
Disa peshkaqenë 

në gjurmë kanë rënë.

Një delfin aty pranë,

më të voglin pyet:

-Ju kaq agresorë,

jeni qetuar?!

-Delfin lëri llafet,

për ne punojnë skafet.

Atë e bir

punojnë në arë,

por s’u vete mbarë,

puna s’u shkon mirë.

-Të mbjellim duhan,

i thotë djali,

ai ka paranë

e tërheq pazari.

-Shiko grurin,

të mbushet lëmi,

se duhani pihet 

pas të ngrënit.

Një miqësi 

me konsullin austriak 


Konsulli austriak, gjatë Luftës së parë Botërore, banonte pranë shtëpive të Vrionasve, te shtëpia e Stefës. Të punësuar mbante pranë edhe Sulejman Novën si njohës të gjuhës austriake. 


I pëlqente shumë natyra e Beratit, prandaj filloi të shetiste çdo ditë me një pajton që nga e tatëpjeta e rrugës “Ku Dridhen Qerret”, nëpër Urën e Goricës dhe merrte të përpjetën e Drobonikut.


Një pasdite të bukur vere, kur ishte në kthim, i zë syri disa burra që ishin shtruar buzë lumit dhe po dëfrenin. I bëri përshtypje jo vetëm mjedisi i zgjedhur prej tyre, por edhe kënga që po këndonin. E qëndroi karrocën që ta dëgjonte këngën më mirë:

“T’u thefshin rrotat, 

o i shkret felban,


hej, hej, aman;


na i more gocat, 

na i çove në Elbasan,


hej, hej, aman!


T’u bëfsha kurban, aman,


Jotja qesh dhe jam, aman,


Zemra po më qan!


Ore ti, felban, 

po kalon me krushqe, 

hej hej, aman;

o se sot e varfra, 

moj, po shkoj nuse,

hej, hej, aman.” 

 
Zbriti dhe u nis drejt tyre. Në krahë e ndiqte  Sulejmani, veshur me kostumin e tij qytetar, me armët në brez., që i ndrinin nga zbukurimet e argjendta.     


Të gjithë sa i panë, u ngritën në këmbë dhe i pritën me dashamirësi. Por ndien edhe një farë sikleti se nuk dinin çfarë të shtronin për konsullin. Gjetën një trung të mbetur nga lumi dhe e sajuan një vend. Për Sulejmanin se patën për hall, se ai ishte njeri i ahengut dhe bashkëqytetar me ta dhe që dinte të shtrohej si ata mbi rrogoz. 


Përpara konsulli pa të shtuar kukurec të pjekur në hell, mëlçi të skuqura dhe mish qengji. Dikush kishte përpara  një gotë verë e dikush një gotë raki.


Fillimisht biseda ngeci, se ata nuk dinin ç’të bisedonin. Se edhe konsulli shqipen nuk para e kuptonte. 


Njëri prej të pranishmëve, për të thyer heshtjen, bëri prezantimin e shokëve të tij para konsullit:


- Unë jam biri i Athinasë, ky tjetri i Maries, tjetri i Antigonit, ky më tej i …


Konsulli e ndiqte me çudi.


Iu drejtua Sulejmanit:


- Ç’po thotë zotëria?


- Po tregon se cilët janë.


- Po unë dëgjoj vetën emra grash. Nuk kanë baballarë këta?


Prezantuesi e kuptoi ç’po thoshte konsulli dhe iu përgjigj:


- Kështu e kemi zakon ne, përmendim vetëm emrin e nënës, se atë e dimë me siguri, kurse emrin e babait e di vetëm nëna.


Të gjithë qeshën me gjithë zemër.



Si u rehatuan, e pyetën konsullin se ç’pije ç’dëshironte. 

 - Parapëlqej një gotë raki, se në Berat ju jeni mjeshtër në zierjen e saj.

Ngritën gotat dhe bënë urimet e rastit.

Konsulli që interesohej për traditat e qytetit të vjetër dhe që mendonte t’i botonte një ditë, kërkoi të dinte diçka për këngën që sapo kishte dëgjuar.

- Për këtë të tregon më mirë zoti Sulejman, se është mik me atë që e ka ngritur këngën.

 - Dua ta dëgjoj nga goja juaj, se Sulejmanin e kam për ditë, e kam pyetur dhe e pyes sërish.

- Ai që e ka ngritur këngën, quhet Hamit Vokopola, njeri i ahenguit dhe bejtexhi. Banon në lagjen përtej, në hyrje të qytetit. Siç kemi dëgjuar prej gojës së tij, kënga mbart dhimbjen që ndien i dashuri kur goca që do, i shkon nuse në Elbasan. Ngaqë s’ka se ku ta shfrej mllefin, mallkon felbanin tuaj, se me të iu nis ajo në atë rrugë pa kthim.

 Konsulli e ndoqi çdo fjalë me vëmendje. Pas një heshtjeje, iu drejtua miqve të saponjohur

- A s’ma këndoni edhe një herë? Dua ta dëgjoj, që t’i rrok më mirë domethënien e dramës që ajo mbart.

- Posi, s’po ta prishim. 

Dhe ia filluan…

Pastaj nga gota në gotë dhe nga kënga në këngë, koha kaloi pa u kuptuar.  

Nga mali i Goricës filloi të zbriste mbrëmja.

Më në fund u ndërmendën dhe vendosën të ngriheshin. 

Në ndarje, konsulli u tha:

- Sa herë të vendosni të bëni aheng këtu në zallishten e lumit, më ftoni edhe mua. Do të vij me gjithë qejf. Më pëlqyet si njerëz. Harxhet çdo herë do të jenë të miat.

- S’do t’ju harrojmë, por jo si kërkoni ju, zoti konsull, por si na e do zakoni ynë.

Dhe u ndanë.

Që nga kjo ditë, ata mbetën  miq dhe si miq organizuan shumë takime, aty, buzë lumit, duke mbledhur rreth vetes edhe shumë kureshtarë. 

Agim Mehqemeja.
Rikthim në jetë
Si shumë bashkëmoshatarë të tjerë ka gjetur udhën e vet, në anë të rrugës kryesore.


Çdo ditë në vendin e përzgjedhur, aty ku e ka përcaktuar fati, me një tavolinë të vogël, në diell me rreze të forta, në shi a dëborë, kurrë nuk mungon. Edhe nëse ka ndonjë ditë, pa tjetër që diçka i ka ndodhur. Mësuar një jetë të tërë me punë sistematike, ai pak pension pleqërie nuk i mjafton për të garantuar jetesë normale, pa pretendime. Mjafton që merrem me punë e kur ka ndonjë biçikletë të bërë rrëngallë, kalon orë të tëra për ta rikthyer në jetë. Unë dhe kjo jemi një, rrëfen mësuesi veteran.


Ia kënda të shtrohet në  biseda me shokë e miq, por kurrë nuk lë pas dore një jetë të tërë mësuesi, në disa nga zonat malore të rrethit ku kontaktet me njerëzit i kanë mbushur boshllëkun jetimit Myqerem, një nga kolegët për të cilin ka opinion mjaft të mirë si nga nxënësit ashtu edhe nga  mjedisi ku ka punuar, pa lënë pas dore gjithë ato që vite jete i përmbledhin në një sentencë: “Njeri që njeh punë dhe nderim, një tjetër zemër artë”.


Një ditë e pashë  të përlotur teksa i tregonte sime shoqeje një ndodhi të freskët që e kishte mallëngjyer së tepërmi, e kishte rikthyer shumë vite pas në jetë pothuaj një gjysmë shekulli.


-Ishim mbledhur rreth tavolinës si për ditë feste me të pjellë e me të sjellë. Ziles së telefonit i përgjigjet ime mbesë e me vrap më sjell receptorin për t’iu përgjigjur.


-Mësues, të uroj gëzuar festën- vjen  nga larg një zë që për një çast m’u duk se i foli zemrës sime. Ishte nga Nahija e Tomorit, një nga nxënësit e mi të parë, tashmë në prag të pensionit. Falënderova shumë i emocionuar dhe pa dashje lotët zbritën në faqe sikur të ishin komanduar me pult elektronik.
Të gjithë të pranishmit mbetën të shtangur e prisnin fundin e bisedës, të kësaj telefonate që aq shumë preku një zemër.

-U bëfshin fëmijë si ju,- uroi më së fundi, por nga ana tjetër e receptorit bashkëfolësi e informoi plot kënaqësi se djalin e madh e kishte në vit të dytë në universitet e të tjerët, njëri pas tjetrit ndjekin shkollat, sipas moshave.

I lumturuar sa më s’bëhet, mbylli telefonin duke tundur kokën ndërsa në buzë i lodronte një buzëgas si rrallëherë në jetën e një jetimi ku kalvari i vuajtjeve është i gjatë, gëzimet janë të shkurtëra.

Çdo mësues, edukator i brezit të ri në tërë rrjedhën e jetës së vet, hyn e del në tempullin e diturisë, çdo orë, çdo ditë, çdo vit, mes nxënësve  të vet. Çdo njeri nuk dhuron për të tjerët mençurinë e vet, por besimin dhe dashurinë e tij që në breza të përcillen risi për të cilat ka nevojë shoqëria, sot e në të ardhmen. Sa herë shikon dhe dëgjon sy ndër sy materializim të vetvetes, transmetuar ndër pasardhësit, jeton në një det pa kufij dhe të pamatshëm. Kjo është kënaqësi mbi të gjitha kënaqësitë që mund t’i rastisë, jeta t’ia dhurojë një njeriu.

Namik Gjoni

Si u kthye dhimbja në forcë


U dha lajmi: Enver Hoxha vdiq! Sekretari i partisë së ndërmarrjes dha njoftimin që në sallën e këndit të kuq të komunikohet lajmi zyrtarisht.


Shokë e shoqe, e nisi fjalën sekretari me çehre të zbehur. Me hidhërim të madh njoftojmë se u nda nga jeta udhëheqësi ynë i dashur i Partisë dhe i shtetit Enver Hoxha. Ai do të fliste më, por një grua ia dha kujës sa tundi sallën: “O bobo, o baba! Ku na le ne!” Qarja e saj në vaj, mallëngjeu të tjerët që filluan të lotojnë e ndër ta edhe sekretari  qe që nuk u përmbajt.


Në kolektivin e ndërmarrjes ishte edhe një grua lotët e saj kishin shteruar që kur diktatura ia kishte mbyllur përgjithmonë derën e prindërve. Kjo jo vetëm që nuk po lotonte, por i foli edhe shoqes së saj që e kishte aty pranë, por edhe që i besonte.


-Të paska vdekur mendja, pse i lëshon lotët për atë ...? Shoqja ia ktheu, ke të drejtë! Mua nuk më bëhet vonë sikur që të gjithë të  shuhen ata, por çfarë t’i bësh spiunëve  që sillen poshtë e  lartë vetëm e vetëm të bëjnë ligësira, prandaj vazhdoi shoqja, edhe ti nuk do të bësh keq të bësh sikur qan dhe nxirr pak lot, sepse mund të biesh në sy dhe pastaj të piu e zeza.


-Jo, jo, ia ktheu gruaja, nuk nxjerr dot lot unë.


-Të shikoj unë në këtë borsetë, -tha shoqja, -se mos ka mbetur ndonjë pikë ujë në shishen. Jo, jo është mbaruar.


Ndërkohë sekretari i partisë seç i vajtën sytë te kjo grua që nuk po lotonte dhe i foli: “Po ti, moj shoqe, mos ndryshon nga të tjerër që nuk po loton për udhëheqësin tonë të shtrenjtë?


-Shoku sekretar,- foli gruaja, -xhaxhi Enver ndjestë pastë, kur ishte gjallë na kishte mësuar që në raste mortore të mos dekurajohemi, dhimbjen ta kthejmë në forcë, prandaj edhe unë jam duke zbatuar këtë porosi.


-Të lutem, të lutem, -ia ktheu sekretari. -Nuk duhen përgjithësuar kështu gjërat. Vdekja e shokut Enver është çështje e madhe, sepse kemi të bëjmë me një humbje të një njeriu të çmuar. Nejse këtë punë ne do ta shikojmë me nge.


-Shoku sekretar, -foli përsëri gruaja e shqetësuar edhe për faktin se sekretari do t’i hapte telashe që do t’i kushtonin, i ndjeri komandant sa ishte gjallë na thoshte: “Një bie dhe mijëra të tjerë ngrihen” dhe ju në format e edukimit na i keni vënë në duke duke na i përsëritur me qëllim  që të rritet fryma e optimizmit. Apo jo, shoku sekretar?


Atëherë sekretari e pa veten ngushtë e tha disa fjalë gjysma-gjysma, që donte të thoshte mirë, mirë, kështu është në përgjithësi, por jo për rastin e udhëheqësit tonë të shtrenjtë Enver Hoxha.


Debati nuk u zgjat më, pasi dëgjohet çanga që njoftonte për pushimin e drekës ku punëtorët do të drekonin.


Çanga ishte e favorshme jo vetëm për gruan, sepse mund të trashej puna, por edhe për sekretarin, sepse nuk dinte çfarë të fliste më tej, mbasi ato që tha gruaja ishin të vërteta.


Pra, ky “gabim” i gruas së egër e të vuajtur shqiptare, u konsiderua i mbyllur.

Enver Troka

Likja: “Pse, o çuna, na mërzitni kështu?!”

Janë fjalë që i dëgjon shpesh nga tifozi më në zë i  “Tomorit”, Ali Perdita (Likja).


Cili është Likja?


Likja  njihet për tifozllëk të hershëm jo vetëm nga sportdashësit në Berat, por edhe nga shumë futbollistë, trajnerë drejtues të sporteve e gjyqtarë nga qytetet e tjera të vendit. Ai ishte bërë edhe më i njohur nga që shërbente në lokalet në Urën Vajgurore dhe vite më vonë në Dushnik, të cilat ishin bërë edhe qendra të tifozërisë. Aty dëgjoheshin lajmet sportive, shiheshin ndeshjet në televizor. Gjyqtarët ishin pika të dobëta të Likes. I kishte bërë për vete, miq e shokë.


- Miqësinë me ju,- u thoshte Likja gjyqtarëve,- nuk duhet ta kuptoni për t’u  treguar të njëanshëm në gjykimet duke favorizuar “Tomorin”. Unë dua që gjykimi juaj të  jetë korrekt, ndeshjen ta fitojë kush e meriton, sepse Berati ka vuajtur nga gjykime të padrejta.


- Këto qëndrime objektive,- tregon Likja,- kishin bërë që kur humbiste  “Tomori”, gjyqtarët  kur ktheheshin në lokal vinin të drojtur sikur ishin fajtor. Ndërsa unë i shtrëngoja dorën për gjykimin dhe mundohesha të fsheh mërzitjen për humbjen e ekipit.


Ja, shkurt, ky ishte Likja. Le të kthehem tek ajo e thënë e Likes drejtuar  futbollistëve të “Tomorit”: 

-
Pse, o çuna, po na mërzitni?! 

Dhe me të vërtetë këtë Likja e përgjithëson pasi nuk gjen sportdashës në Berat që të jetë i kënaqur nga lojërat dhe rezultatet e ekipit. Më takon si sportdashës i zjarrtë beratas për të shprehur hapur se me lojën tuaj pa gjak, pasion e sedër sportive, keni zbehur traditat e futbollit tonë. Me Përparim Kovaçin, Ylli Karkanjozin, Petrit Çilingirin, Bardhyl Kadënën (Dylin). Dhe kjo vlen  për ju futbollistë vendas, por edhe për futbollistët e ardhur nga qytete të tjera të vendit. Do t’ju njohë me sakrificat e mëdha dhe me kontributin që kanë dhënë futbollistët: Esat Haxhi, shkodran; Bardhi Zhelegu, kavajas;  Alfred Bode e Maksim Tole, korçarë; Sotiraq Gugu, elbasanas; Arian Bakiri, tiranas, etj.


- Ja, këto, or çuna, kërkojnë sportdashësit e Likja nga ju. Na besoni se jemi në tension do të hyjmë apo jonë superligë?!


Ah, kjo superligë ia hëngri shpirtin Likes!

Mbresa nga jeta sportive

1953, Korçë.
Si na zuri qymyri

Mars 1953. Ekipi ynë u futbollit “Tomori” do të luante në Korçë. Qytetin e gjetëm të mbuluar me borë. Në mbrëmje në hotel nuk na zuri gjumi, pasi  ishte shumë ftohtë. Të nesërmen blemë qymyr dhe siguruam  mangej për dhomat. Në restorant dëgjuam se vdiq Stalini. U shpallën  ditë zie.


Në mbrëmje vendosëm mangejt në dhoma dhe fjetëm. Rreth orës 2.00 u ngritëm të tmerruar nga dhimbjet e forta të kokës, të shoqëruar me të vjella. Të nesërmen urgjentisht morëm mjekimet dhe dolëm shëtitje në ajrin e pastër. Ndërruam edhe hotelin.


Megjithëse ditët e pushimit u shtuan, ne nuk ishim në gjendje që të luanim, ndaj do të ndërhynim pranë FSHF  për të shtyrë ndeshjen, por atë ditë u dha lajmi se vdiq Gotvaldi, presidenti i Çekosllavakisë. Vendi përsëri ra në ditë zie, pra, edhe 3 ditë të tjera pushimi na u shtuan.


Pas një jave qëndrimi pushim në Korçë, luajtëm ndeshjen në borë. Vizimet u bënë  me pluhur qymyri. Fituam 3-2.

1977, Berat.

Dështoi darka sportive

Ishim përgatitur shpirtërisht, për të kaluar një darkë me këngë e humor sportiv. Martohej djali i një futbollisti veteran. Kishim siguruar edhe orkestrën. Një orë para se të shkonim për urim, unë dhe Sabri Behri ( Buçi), dëgjuam se kishte vdekur  Mao Ce Duni. Nuk dinim  si të vepronim me shokët kur të shkonim në darkë. Kur vajtëm atje, ishte heshtje e madhe. Ata e kishin marrë vesh lajmin, më parë se ne.


Ishim në hall. Nuk dinim se si të vepronim. Dikush dha mendimin që të këndojmë me zë të ulët, por kjo nuk u pëlqye. Atëherë një tjetër tha, se le të tregojmë gazmore sportive, por edhe ky variant nuk u pëlqye, sepse  mund të na kushtonte shumë të gjithëve. Më së fundi u tha, të hapim radio “Tiranën” për të dëgjuar ndonjë këngë apo muzikë. Këtë variant  të gjithë e pëlqyem dhe ashtu bëmë. Sa hapëm radion, dëgjojmë muzikë funebër. Atëherë nuk na mbeti gjë tjetër veçse të  urojmë: “Të trashëgohet djali” dhe u larguam.

Natyra na fton!
Natyra e bukur madhështore e qarkut të Beratit me relievin plot kontraste na i krijon të gjitha kushtet për ta vizituar njerëzit të moshave dhe të profesioneve të ndryshme të qytetit dhe të fshatit.

Vizitat në këto vende, pavarësisht stinës kur bëhen, kanë vlera kalitëse, argëtuese, njohëse si edhe në drejtimin patriotik, pasi e shtojnë dashurinë për vendin. Megjithatë këto vlera dihen, pasi për to është shkruar e folur shumë, por përsëri natyra nuk po  shfrytëzohet si duhet, sidomos nga brezi i ri. Kjo vjen se në programet e shkollave veprimtaritë e kësaj natyre janë të rralla.

Një foto të fiksuar në lartësi me këtë pamje është një kujtim i bukur, 1956.

Sofokli Garuli e Viktor Melëngu, 1958.
 
